
“СЕРВИС ДАВЛАТ”
бюрократияга тºла бар³ам берадими?

Давлат хизматларидан онлайн фойдаланиш имкони 
яратилиши кейинги йиллардаги энг катта ислоҳотлардан 
бири бўлди. Бундай хизматлар тури кўпайиб бораётир. 
“Ўзбекистон — 2030” стратегиясини “Ёшлар ва бизнесни 
қўллаб-қувватлаш йили”да амалга оширишга оид давлат 
дастурига кўра, соҳани рақамлаштириш кўлами янада 
кенгаяди. Аҳоли учун “Сервис давлат” тизими жорий 
қилинади. Бу орқали фуқаро ва давлат ўртасидаги 
муносабатларда бюрократияга барҳам берилади. 

Хал¯имизнинг фаровон яшаши учун шароит яратиш 
янги ªзбекистон сиёсатининг асосий пойдеворидир

Президент Шавкат Мирзиёев 25 март куни иқтисодиётнинг турли тармоқларида амалга оширилаётган 
лойиҳалар билан танишиш, йирик энергетика объектлари қурилишини бошлаб бериш, маҳаллалар аҳли билан 

мулоқот қилиш мақсадида Наманган вилоятига ташриф буюрди.

Таъкидлаш жоиз, саноатни ривожлан-
тириш кейинги йилларда Наманган вилоя-
тининг “драйвери”, яъни “ўсиш нуқтаси”га 
айланди. Давлатимиз раҳбарининг вилоятга 
ташрифининг илк куни манзилларида ай-
нан саноат ривожига устувор аҳамият қара-
тилгани ҳам бежизга эмас.

Давлатимиз раҳбари дастлаб Янги 
 Наманган туманидаги “Гавҳар груп” корхо-
насини бориб кўрди. У йилига 1 минг 200 
килограмм заргарлик буюмларини саноат 
усулида ишлаб чиқариш қувватига эга.

Юртимиз заргарлиги қадимдан машҳур. 
Жумладан, Наманганда ҳам “қўлигул” ҳу-
нарманд сулолалар бўлган. Лекин етарли 
шароит бўлмагани, хомашё сотиб олишдаги 
қийинчиликлар сабабли кўп заргарлар фао-
лиятини тўхтатган эди. Бори ҳам буюмлар-
ни қўл меҳнатида тайёрларди.

Президентимизнинг 2019 йил 18 майда-
ги “Ўзбекистон Республикасида заргарлик 
тармоғини жадал ривожлантириш чора-тад-
бирлари тўғрисида”ги фармони соҳа вакил-
ларига кенг имкониятлар очди. Хусусан, 
заргарлик буюмлари ишлаб чиқарувчиларга 
кон-металлургия комбинатлари ва аҳолидан 
қимматбаҳо металл парчалари, қимматбаҳо 
тошлар ва улардан ясалган буюмларни со-
тиб олиш ҳуқуқи берилди. Хориждан тех-
нология ва мутахассислар олиб келиш қўл-
лаб-қувватланди.

Бундай эътибор ва имкониятлар зар-
гар тадбиркорларга ишонч берди. “Гавҳар 
груп” масъулияти чекланган жамияти ҳам 
шу тариқа вужудга келди. Туркия, Италия, 
АҚШ ва Германиядан замонавий ускуналар 
келтирилиб, 2022 йилда ишга туширилди.

Бугунги кунда корхонада 10 минг хил 
дизайндаги заргарлик буюмларини ишлаб 
чиқариш ўзлаштирилган. Чет эллар би-
лан ҳамкорликда қўл соатларининг тил-
ла корпусини тайёрлаш йўлга қуйилган.  

2023 йилда 270 килограмм маҳсулот ишлаб 
чиқарилган.

Шунингдек, бу ерда 3D моделлаштириш 
орқали буюртма асосида исталган кўри-
нишдаги буюмларни ишлаб чиқариш мум-
кин.

Олтинни Товар-хомашё биржасидан ке-
чиктириб тўлаш шарти асосида сотиб олиш 
имконияти айланма маблағ ва ишлаб чиқа-
риш узвийлигида муҳим омил бўлмоқда.

Яна бир муҳим томони, корхонада 
маҳаллий заргарлар билан кооперация йўл-
га қўйилган. Натижада яширин ишлаган-
лар “соя”дан чиқди, иш ўринлари кўпайди. 
Корхонада 100 дан ортиқ кишининг бандли-
ги таъминланган. Шу ернинг ўзида ёшларга 
ҳунар ҳам ўргатилади.

Давлатимиз раҳбари корхонада ишлаёт-
ган заргарлар билан суҳбатлашди.

— Мамлакатимизда йилига 100 тонна 
олтин қазиб оляпмиз. Уни заргар тадбир-
корларга бўлиб тўлаш шарти билан со-
тишга рухсат берилган. Очиғи, бундай им-
кониятлар ҳеч қайси давлатда йўқ. Лекин 
юртимизда олтиннинг атиги 6 фоизи қайта 
ишланяпти. Олтин қазиб олинмайдиган 
мамлакатлар биздан кўп экспорт қиляпти. 
Бу соҳада бир оз кечикдик. Шунинг учун 
ишлаб чиқаришга қўшимча шароитлар 
ярат япмиз. Бу ҳали бошланиши. Соҳани 
ҳали яна ривожлантирамиз, — деди Шавкат 
Мирзиёев.

Туркиялик ишбилармонлар билан таж-
риба алмашиш, соҳага оид қонунчиликни 
такомиллаштириш масалалари бўйича му-
лоқот бўлди.

Давлатимиз раҳбари шу ерда “Мехмаш” 
масъулияти чекланган жамияти маҳсулот-
ларини ҳам кўздан кечирди.

Бу корхона йилига 20 минг тонна бурама 
мих ва 18 минг тонна рулонли қоғоз ишлаб 
чиқариш, 6 миллион долларлик экспорт 

қувватига эга. 700 киши иш билан таъмин-
ланган. 

Бозор талабидан келиб чиқиб, автомо-
биль саноатида қўлланадиган маҳкамлаш 
маҳсулотлари ҳажмини ва экспортини оши-
риш, иш ўринларини кўпайтириш режалари 
юзасидан кўрсатмалар берилди.

Шундан сўнг Президент Шавкат 
 Мирзиёев Наманган вилояти Уйчи тума-
нидаги “Қумтепа” ёшлар кичик саноат 
 зонасида бўлди.

Маҳаллаларда шаклланган касб-ҳу-
нарларни ривожлантириб, драйверга ай-
лантириш, шу орқали аҳоли бандлиги ва 
даромадларини ошириш давлат сиёсати 
даражасига кўтарилган. Уйчи туманидаги 
Қумтепа, Деҳқон, Баландариқ ва Жийда-
капа маҳаллаларида темирчилик шундай 
йўналиш. 

2021 йилда бу ерда темирчиликка ихти-
сослашган саноат зонаси ташкил этилиб, 
хонадонлардаги уста-ҳунармандларга за-
рур шароитлар яратиб берилди. Уч гектар 
майдонни эгаллаган мажмуа йўл, энергия, 
ичимлик ва оқова сув каби барча инфрату-
зилма билан таъминланди. Шу билан бирга, 
энергия тежамкор усуллар жорий этилиб, 
қуёш панелларидан самарали фойдаланил-
моқда.

Давлатимиз раҳбари бу ерда ишлаб чиқа-
риш жараёнини кўздан кечирди, темирчи 
ҳунармандлар билан суҳбатлашди.

Саноат зонасида биринчи босқичда  
52 та лойиҳа амалга оширилиб, 1 минг 
500 дан ортиқ иш ўрни яратилган. Усталар 
хомашёни “Азия металл проф” корхонаси 
ва Тошкент металлургия заводидан олиб, 
темирдан дарвоза, эшик, сўри, панжара 
ва бошқа металл буюмлар ишлаб чиқар-
моқда.

Жойларда бу маҳсулотларга талаб юқо-
ри. Шу боис, тадбиркорлар барча вилоят-

ларда ўз савдо уйлари ва ишлаб чиқариш 
филиалларини очган. Бундан ташқари, 
қўшни давлатларга 1,2 миллион долларлик 
маҳсулот экспорт қилинган. 

Иккинчи босқичда яна 45 та лойиҳани 
амалга ошириш, 1 минг 330 та қўшимча иш 
ўрни яратиш режалаштирилган.

Президентимиз мутасаддиларга саноат 
зонаси майдонидан самарали фойдаланиш, 
ёшларни ва ишсиз фуқароларни ҳунарга 
жалб этиш бўйича кўрсатмалар берди.

Шу ерда маҳаллабай ишлаш орқали иш-
сизликни камайтириш бўйича вазифалар 
муҳокама қилинди.

Сайхунобод тажрибаси асосида 14 та 
тумандаги 788 та маҳаллага иқтисодий 
идораларнинг раҳбар ва масъул ходимлари 
бириктирилган. Улар “маҳалла еттилиги” 
билан бирга 557 минг хонадондаги имкони-
ятларни ўрганган. 

— Мен Сайхунободда “бу йил иқтисоди-
ётимизда ҳаётий уйғониш ва юксалиш йили 
бўлади” дедим. Мақсад — инсон салоҳия-
тига капитал йўналтириш, уни ҳаракатга 
ундаш, дунёқарашни ўзгартириш. Уйчи 
тумани ҳам иқтисодиёти оғир ҳудуд. Ушбу 
тизим асосида ишсизларга томорқадан да-
ромад топиш, ўз ишини очиш, қобилиятини 
юзага чиқаришга кўмаклашиш керак, — 
деди Президент.

Давлатимиз раҳбари Қумтепа маҳалласи 
марказида ҳам бўлиб, аҳоли учун яратилган 
шароитлар билан танишди. 

Мазкур маҳаллада 5 минг 200 нафарга 
яқин аҳоли яшайди. Хонадонлар металлни 
қайта ишлаш, деҳқончилик ва хизмат кўр-
сатишга ихтисослашган. 

Бу йил маҳалла қиёфаси яхшиланди. 
Маҳалла идораси учун янги бино қурилди. 
Барча хонадонлар ичимлик сув таъминоти-
га уланди. Ички йўллар, электр тармоқла-
ри таъмирланди. “Яшил макон” дастури 

 доирасида йўл бўйларига мевали ва манза-
рали дарахт кўчатлари экилди.

Маҳаллада тикувчилик цехи, гўзаллик 
салони, спорт майдончалари, тиббиёт пунк-
ти, кутубхона, озиқ-овқат дўконлари ҳамда 
дорихоналар аҳолига хизмат кўрсатмоқда.

Янги маҳалла биносида Тадбиркорларга 
кўмаклашиш маркази ҳам ташкил этилди. 
Бу ерда аҳоли ва тадбиркорлар айрим дав-
лат хизматларидан фойдаланиши мумкин. 
Президент буни маъқуллаб, давлат идорала-
ри билан боғлиқ масалаларни иложи борича 
маҳаллаларнинг ўзида ҳал этиш зарурлиги-
ни таъкидлади.

Давлатимиз раҳбари Наманган тумани-
даги “Nam Motor Servis” корхонаси фаолия-
ти билан танишди.

Тўрт гектардан ортиқ ҳудудда жойлаш-
ган ушбу инвестицион лойиҳанинг дастлаб-
ки босқичи 2021 йилда ишга туширилган. 
Хитойдан замонавий технологиялар келти-
риб ўрнатилди. Натижада йилига ўн минг 
дона электр двигатель, икки минг дона сув 
насоси ишлаб чиқариш қуввати яратилди. 
Юз киши иш билан таъминланди.

Корхона маҳсулотлари энергия тежам-
корлик классининг “IE2” даражасида бў-
либ, халқаро стандартларга жавоб беради. 
Улар мамлакатимиздаги кон-металлургия 
комбинатлари, сув хўжалиги ҳамда Мар-
казий Осиё давлатларига етказиб берил-
моқда. 

Яна бир муҳим жиҳати, электр двигател-
лар ишлаб чиқариш 60, сув насослари 100 
фоиз маҳаллийлаштирилган. 

Президентимизга корхонанинг истиқ-
болдаги режалари, навбатдаги босқичлар 
ҳақида маълумот берилди.

Лойиҳанинг иккинчи босқичи май ойи-
да, якуний босқич эса йил охиригача ишга 
тушади. Натижада ишлаб чиқарилаётган 
маҳсулотлар тури ортиб, ҳамкорлик геогра-

фияси кенгаяди. Яна 160 та янги иш ўрни 
яратилади.

Хусусан, бу ерда 2,2 минг тонна эмал-
ланган сим, 6 минг дона электр двигатель, 
4 минг дона катта ҳажмдаги сув насоси 
ишлаб чиқариш имконияти яратилади. Бу 
қўшимча 500 миллиард сўмлик саноат маҳ-
сулотлари, дегани.

Бошқа тармоқлар ва корхоналар билан 
кооперацияни кенгайтириш, маҳаллий-
лаштириш даражасини ошириш бўйича 
кўрсатмалар берилди.

Мамлакатимизнинг барча ҳудудларида 
инвестиция лойиҳалари муваффақиятли 
амалга оширилмоқда, яна сармоялар кириб 
келмоқда. Бунга асос — Янги Ўзбекистонга 
бўлган ишонч.

Наманган вилоятида ҳам умумий қий-
мати 4 миллиард долларлик 47 лойиҳа 
шакл лантирилган. Шундан 2 миллиард 300 
миллион долларлик 17 таси давлатимиз 
раҳбарига тақдимот қилинди.

Уларга Россия, Хитой, Туркия, БАА, 
Франция, Германия, Австрия, Италия, Ни-
дерландия, Эрон, Покистон каби мамлакат-
лар компаниялари инвестиция киритмоқда. 
Лойиҳалар қурилиш материаллари, электр 
техникаси, кимё, тўқимачилик, озиқ-овқат, 
фармацевтика, тиббиёт, кончилик, балиқ-
чилик ва бошқа тармоқларни қамраб олган.

Масалан, Хитой билан ҳамкорликда 
Чуст туманида мис қазиб олиш ва қайта 
ишлаш, покистонлик инвестор томонидан 
Тўрақўрғон туманида синтетик мато ишлаб 
чиқариш ва бўяш, Австрия компания си 
билан вилоят травматология марказини 
жиҳозлаш режалаштирилган.

Мазкур 47 та лойиҳа натижасида  
40 мингдан ортиқ аҳоли иш билан таъмин-
ланади. 

Шунга қарамай, соҳада ҳамон ечимини кутаётган 
масалалар бор. Уларга ўз вақтида барҳам бериш учун 
давлат дастурида мазкур соҳага доир қатор вазифа-
лар белгилаб берилди. Хўш, улар нималардан иборат 
ва ижроси қай даражада? 

— Вазифалар, аввало, давлат бошқарувида ор-
тиқча бюрократик тўсиқлар, мураккаблашган тарти-
ботлар ва эскирган ёндашувларни бартараф этишга 
қаратилган, — дейди Адлия вазирлиги масъул хо-
дими Аброр Махсудов. — Кутилаётган ўзгаришлар 
давлат хизматларини кўрсатишни янги босқичга 
олиб чиқишга қаратилган. Проактив ва композит 
шаклда кўрсатиладиган давлат хизматлари кўламини 
ошириш ҳам назарда тутилмоқда. Масалан, аукцион 
орқали кўчмас мулк сотиб олинганда унга бўлган 
ҳуқуқларни бир вақтда рўйхатдан ўтказиш мумкин 
бўлади. 

Чиндан ҳам, халқимиз азал-азалдан бир-бирига таянч бўлиб, меҳр-мурувват кўрсатиб 
яшашни одамийликнинг олий мезони деб билади. Айни шу олижаноб фазилатлар бизларни 
доимо ягона халқ, ягона миллат этиб бирлаштиради, ҳаёт синовлари ва қийинчиликларини 

— Бобо, ана, турналар арғамчи бўлиб 
учяпти. Қаранг, қаранг! 

— Ана, Хўжабаркўҳ тоғи томон 
 кетяпти.

Бобо дуога қўл очди. Кўкламга, Нав-
рўзга етказганига шукр айтиб, дуо қилди. 

Баҳром бобо узоқ йиллар Олтинсой ту-
манидаги бир неча маҳаллаларда раислик 
қилган, бугун ҳам Мўминқул маҳалласида 
эл кайвониларидан бири. У тенгилар кек-
салик гаштини суриб, уйдан чиқмаса, бобо 
ҳудуд айланади, ўзгаришларни кўриб, 
кўнг ли ёришади. 

Фарзанди скутер олиб берганидан буён 
эса туманнинг у жойидан бу жойи бир 
қадам. Халққа бош бўлиб юради. Бугун 
ҳам кўнглига туккан манзилларга бориш 
 нияти бор эди, набираси эргашди. Бобо ва 
набира скутерга миниб, бутун Олтинсой 
кафтдек яққол кўриниб турадиган Қорлиқ 
адирлиги томон кетди. Йўл-йўлакай ҳар 
бир кўчада ҳашар бўлаётгани, кўчабоши-
лар ташаббус кўрсатаётганига кўзи тушди. 
Эл фаровон, юрт тинч, кўнгиллар хотир-
жам. Демакки, тумандаги маҳаллаларда 
иш яхши кетяпти. 

Қирдан ҳудуд ястаниб кўринади. 
Сурхонтоғ этагида ҳозирги Олтинсой 

тумани ҳудудидаги қишлоқларда умргу-
заронлик қилиб келаётган тоғликлар эрта 
баҳордан кўч-кўронни ортиб, овулга кўчиб 
чиқиб яшарди. Овул дегани кўкламда тўрт-
беш чоғли чорвадор оила анча йиллардан 
буён қўни-қўшни бўлиб яшаб келган Сай-
рак даштлари, Қорақир ялангликларида 
эди. Бу оилалар азал-азалдан чорва изи-
дан юргани боис, овулда ўтовлар тикилар, 
баҳор ва ёз ойларида шу ерда яшарди. Кеч 
кузга бориб эса чорвадор оилалар қишлов 
учун қишлоққа эниб келарди. 

Дўппидеккина қишлоқда аниқ бирор 
манзил сўралса, ўтов тикилган жой ино-
батга олиниб, “Ҳў, Жуманинг юрти ёки 
Юсуфнинг юрти бор-ку, ана ўша ерда”, дея 
жавоб берилар, қишда ўтовлар йиғишти-
рилиб, кўчиб кетилса ҳам шу ном қолар-
ди. Бобо набирасига баланд овозда дейди: 

“Бу менинг юртим!”. Бола ҳали бу гапнинг 
моҳиятини тушунмас, аммо бобонинг ўзи 
завқланади бундан. Эҳ-ҳе... мана бу кўрин-
ган кенг ҳудуд Олтинсой...

Туманда 54 та маҳалла бор, 187 минг 
аҳоли яшайди. Барчасида “маҳалла етти-
лиги” — маҳалла раиси, ҳоким ёрдамчиси, 
хотин-қизлар фаоли, ёшлар етакчиси, про-
филактика инспектори, солиқ назоратчиси 
ва ижтимоий ходим ишлаяпти. Туманнинг 
энг намунали маҳаллалари — Катта Вах-
шивор, Қумпайкал, Ботош, Хўжаипок, 
Ипоқ, Қизилтепа, Хидиршо ва Яккатут. 

“Обод турмуш”, “Бибизайнаб”, “Хў-
жаипок”, “Халқобод” ва “Гулчечак” 
маҳалла фуқаролар йиғинларида янги 
маҳалла бинолари қурилиб, фойдаланиш-
га топширилди. Бу маҳаллалар ҳам илғор-
ликка даъвогар.  

“Обод хонадон — обод кўча — обод 
маҳалла” мезони бўйича “Тўхтамиш”, 
“Карсаган”, “Миршоди”, “Қоратепа” ва 
“Экраз” маҳалла фуқаролар йиғинларида 
эса ободонлаштириш ва таъмирлаш  ишла-
ри олиб борилмоқда.

Айни жараёнда Тўхтамиш маҳалласида 
ҳам эзгу тамойил ва ташаббус доирасида 
қатор лойиҳалар ҳаётга татбиқ этилмоқда. 
Маҳалла тоғ этагида, денгиз сатҳидан 

1500 метр баландликда жойлашган. Бу 
ерда 2850 киши яшайди. Маҳалланинг их-
тисослашуви — деҳқончилик. Бир замон-
лар фақат чорвачилик ортидан кун кўрган 
аҳоли бугун турли касб-корга эга. 

Ҳудуд аҳолиси кафтдеккина бўлса ҳам 
ердан унумли фойдаланишнинг ҳадисини 
олган. Улар, асосан, иссиқхонада лимон 
етиштириб, даромад олади. 

— Жорий йилда “Обод хонадон — обод 
кўча — обод маҳалла” мезони доирасида 
тумандаги бешта маҳалла қатори Тўхта-
миш ҳам ободонлаштириляпти, — дейди 
Ўзбекистон маҳаллалари уюшмаси туман 
бўлими раҳбари Соатмўмин Жумаев. — 
Маҳалладаги 7 километр ички йўл яроқсиз 
ҳолга келиб қолганди. Бугун текисланди, 
тош-шағал тўкилиб, асфальтга тайёрлаб 
қўйилди. Маҳалла қабристони ҳам обо-
донлаштирилди. Атрофи бетон девор би-
лан ўралди. 

Яқин кунларда маҳаллада замонавий 
кўринишдаги умумий ўрта таълим макта-
би, мактабгача таълим ташкилоти, маҳал-
ла фуқаролар йиғинининг янги биноси қад 
ростлайди.

—  Тўхтамишга келсангиз, қурувчилар, 
ҳашарчилар ва қудратли техника ёрдамида 
маҳалла аҳлининг орзу-умидлари  рўёбга 

чиқаётганига гувоҳ бўласиз, — дейди 
МФЙ раиси Жўрабек Алиқулов. 

Олтинсой тумани маҳаллалар уюшма-
си томонидан ташкил этилган ишчи гу-
руҳ босқичма-босқич барча маҳаллаларда 
томорқалардан самарали фойдаланиш, 
хонадонларни обод қилиш, уй-рўзғор 

 маданиятини ривожлантириш борасида 
турли тарғибот тадбирлари, кўргазмали 
семинарлар ҳам ўтказяпти. 

Банд бўлмаган аҳолини иш билан 
таъминлаш, “Темир дафтар”, “Аёллар 
дафтари”, “Ёшлар дафтари” рўйхатига 
киритилган фуқароларни ижтимоий қўл-
лаб-қувватлаш, тадбиркорлик фаолиятини 
бошламоқчи бўлган ёшларга амалий ёр-
дам кўрсатиш ҳар бир катта-кичик раҳбар 
олдидаги энг муҳим ва долзарб вазифа 
этиб белгилаб берилган.  

— Ишсиз аҳоли даромадини ошириш 
мақсадида деҳқончилик учун ер ажра-
тилаётир, — дейди Ўзбекистон маҳал-
лалари уюшмаси туман бўлими раҳба-
ри  Соатмўмин Жумаев. — Яна бир гап, 
“маҳалла бешлиги” “еттилик”ка айланти-
рилиб, ижтимоий ходим лавозими жорий 
этилиши бизни яхлит бир кучли, комплекс 
жамоага айлантирди. 

Халқобод маҳалласида яшовчи Дил-
навоз Ғаниеванинг 3 фарзанди бор. 

 Боқувчиси йўқ. Ёлғиз аёл. “Аёллар дафта-
ри”да рўйхатда турган опанинг куни ҳалол 
меҳнатда ўтади. Уюшма томонидан унга 
ҳам ер ажратилди ва ижтимоий ҳимояси 
таъминланди. 

— Фарзандларим ёнимда тиргак бў-
либ, кўмакчимга айланган. Энг  муҳими, 

 бугунгидек эътибордан уларнинг кай-
фия ти яхши. Биз ҳам ер эгасига айлан-
ганимиз ўғил-қизларимнинг режаларини 
ўзгартириб юборди. Энди фарзандларим-
ни ўқитиб, олий маълумотли қиламан. 
Чунки даромад манбаим бор, —  дейди 
Дилнавоз.

Тумандаги маҳаллаларда “етти-
лик”дан ташқари “Кексалар маслаҳат 
кенгаши” фаолияти йўлга қўйилган. 
Кенгашлар, уларнинг фаол аъзолари ора-
сидан эл кайвонилари, гап-сўзи кескир, 
фидойилар сараланиб, туман маслаҳат 
кенгаши тузилган. Ёши етмишдан ўтган 
бўлса-да, маҳалла учун хизматдан тол-
маётган Жума  Содиқов, Юсуф Ҳакимов, 
Зиёдулла  Чориев кабилар ана шу кенгаш 
аъзолари. 

Мўминқуллик Баҳром бобо Абдул-
лаевнинг эслашича, Олтинсой деганда, 
одамларнинг кўз ўнгида саноати ривож-
ланмаган, иқтисодий кўрсаткичлари 
паст, ҳатто айтишга арзигулик бозори 

ҳам йўқ бир ҳудуд гавдаланар эди. Лекин 
бугун Олтинсойга келган киши борки, 
бу тасаввурлар кўп ҳам ҳақиқат эмасли-
гига шоҳид бўлади. Туманда қисқа вақт 
ичида макроиқтисодий кўрсаткичлар-
нинг юқори суръатда ўсиши кузатилди. 
Жумладан, 2023 йилда ҳудудда саноат 
маҳсулотлари ишлаб чиқариш ҳажми 
194 миллиард сўмни ташкил этди. Бун-
да, албатта, инвестиция лойиҳаларининг 
улуши катта. Туманда ўтган йилнинг 
ўзида 21,1 миллион доллар хорижий сар-
моя ўзлаштирилган. Мисол учун, Олтин-
сойнинг табиий бойликларга тўла тоғла-
ридан кўмир қазиб олиш лойиҳасига 15 
миллион доллар тўғридан тўғри хори-
жий инвестиция жалб қилинган. Ўтган 
йилнинг ўзида маҳаллаларда 347,9 мил-
лиард сўмлик 62 та ҳудудий лойиҳа ишга 
туширилиб, 429 та янги иш ўрни яратил-
ган. Тоғли Хўжаипок маҳалласида гипс 
ишлаб чиқариш лойиҳаси йўлга қўйили-
ши режалаштирилган. Лойиҳа ишга ту-
ширилгач, йилига 45 минг тонна маҳсу-
лот тайёрланади. Бунинг натижасида яна 
50 га яқин янги иш ўрни очилади.

Олтинсойда аксар маҳаллаларнинг асо-
сий драйвери — чорвачилик. Тармоқни 
жадал ривожлантириш халқимизга арзон 
ва сифатли гўшт ҳамда бошқа озиқ-овқат 
маҳсулотлари етказиб бериш, айниқса, 
қишлоқ жойларда истиқомат қилаётган 
фуқаролар бандлигини таъминлаш ва да-
ромадларини кўпайтиришда муҳим ўрин 
тутади.

Олтинсой туманида бугун 14 та чорва-
чилик комплекси бўлиб, қарийб 2000 бош 
наслли қорамол парвариш қилинмоқда.

Ўз навбатида, аҳолининг бандлиги 
оила лар фаровонлигига, фаровонлик эса 
ҳудудлар ободлигига хизмат қилади. Мана 
шу обод манзилларда скутерини ғизиллат-
ганча сайру саёҳат қилиб юрган Баҳром 
бобонинг билдиришича, туманни қоқ ик-
кига бўлиб оқувчи сойликнинг номи олдин 
Тентаксой бўлган ва баҳорнинг ёғинли 
кунларида аҳоли экинларини сел тошқини 
билан безор қилган сойга одамлар шундай 
ном берган. 

Ўтган асрнинг 80-йиллари бошида 
янги туман сифатида ташкил этиш кўзда 
тутилган бу ҳудудга келган давлат арбо-
би Шароф Рашидов бундан буён бу сой 
номи Тентаксой эмас, Олтинсой бўли-
шини таъкидлаган. Чунки сойни жилов-
ласа ва манфаатли ишлатса, бу ернинг 
олтин қўллари олтин манзилларни яра-
тишини айтган. 

Узоқ йиллар туман Олтинсой аталса-да, 
гўё фақат эндигина унинг ҳар бир маҳал-
ласи олтин янглиғ товлана бошлагандек ва 
кишиларни ўзига жалб қилаётгандек. 

Сарвар ТЎРАЕВ, 
“Янги Ўзбекистон” мухбири

Ислоҳотлар — амалда

ОЛТИН ҚЎЛЛАР 
ОЛТИН МАНЗИЛЛАР ЯРАТМОҚДА

Баҳром бобонинг танини 
иссиқ илитди. Қаҳратон 
қишнинг изғирин 
кунлари ортда қолиб, 
кўкламнинг киши баданига 
хуш ёқувчи офтобига   
тобланди. Ҳовлида ўйнаб  
юрган  чевараларининг  
“Арғамчи, арғамчи” деган  
қийқириғини эшитди. 
“Катта бобо, турналар 
келяпти!” Бобо қўли 
билан  қуёшни тўсиб, кўкка 
тикилди, қулоқ тутди. 

Хал¯имизнинг фаровон яшаши учун шароит яратиш 
янги ªзбекистон сиёсатининг асосий пойдеворидир

Давлатимиз раҳбари инвестор ва ташаб-
бускорлар билан бирма-бир суҳбатлашди. 
Лойиҳаларнинг иқтисодий самарадорлиги 
муҳокама қилиниб, уларни жадаллаштириш 
бўйича кўрсатмалар берилди.

Шу куни Наманган вилоятида янги 
электр станциялари қурилишига бағишлан-
ган маросим бўлди.

Мамлакатимизда қайта тикланувчи 
энергия манбаларини кўпайтиришга алоҳи-
да эътибор қаратилмоқда. Сўнгги йилларда 
Бухоро, Жиззах, Қашқадарё, Навоий, Са-
марқанд ва Сурхондарёда 1,6 гигаваттли  
9 та қуёш ва шамол электр станциялари 
тармоққа уланди. Андижон, Самарқанд, 
Сурхондарё ва Тошкент вилоятларида 183 
мегаваттли 6 та гидроэлектрстанцияси ишга 
туширилди.

Бугунги кунда Наманганда жами 913 ме-
гаватт генерация қуввати мавжуд. Сўнгги уч 
йилда электр истеъмоли 24 фоизга ўсган ва 
бу, табиийки, давом этади.

Шу боис, вилоятда жами қиймати 1,1 
миллиард доллар, қуввати 1 минг 228 мега-
ватт бўлган учта мажмуа лойиҳалаштирил-
ди. Булар гидроэлектрстанциялар каскади 
ҳамда иккита қуёш электр станциясидир.

Жумладан, “Ўзбекгидроэнерго” акция-
дорлик жамияти 434 миллион доллар эвази-
га Уйчи тумани, Норин дарёсида 228 мега-
ваттли 6 та “ГЭС каскади”ни барпо қилади. 
Бунинг натижасида йилига 1 миллиард ки-
ловатт-соат электр энергияси ишлаб чиқа-
рилади, 310 миллион метр куб газ иқтисод 
қилинади, 430 минг хонадонга электр уза-
тилади.

Яна бир эътиборли томони, ушбу ГЭС 
тўлиқ юртимизда ишлаб чиқарилаётган 
ускуна ва технологиялар ҳисобига қурила-
ди. Яъни у мамлакатимизда “биринчи мил-
лий ГЭС” бўлади. 

Бу станцияларда 133 киши, қурилиш 
даврида 4 минг одам ишлайди.

Поп туманида Германиянинг “Hyper 
Partners GmbH” компанияси томонидан 500 
мегаватт қувватли қуёш электр станцияси 
қурилади. Мазкур лойиҳанинг қиймати 350 
миллион доллар бўлиб, йиллик ишлаб чиқа-
риш ҳажми 1 миллиард 95 миллион кило-
ватт-соатни ташкил этади. 

Бирлашган Араб Амирликларининг 
“Tepelen Group Holding Limited” компа-
нияси билан ҳамкорликдаги қуёш электр 
станцияси ҳам Попда қурилади. Унинг ҳам 
қиймати 350 миллион доллар, қуввати 500 
мегаваттни ташкил этади.

Ушбу станцияларни шу йил якунига қа-
дар тармоққа улаш кўзда тутилган. Уларда 
120 киши доимий иш ўрнига эга бўлади.

Мазкур лойиҳалар натижасида Наман-
ган вилоятининг генерация қувватлари  
2141 мегаваттга етади. Йиллик 7,8 мил лиард 
киловатт-соат электр энергияси ишлаб 
чиқарилади. Бу эса вилоятнинг электр энер-
гиясига бўлган 5,5 миллиард кВт соатлик 
талабини тўлиқ қоплайди. Ортган 30 фоиз 
электр Андижон ва Фарғона вилоятларига 
йўналтирилади.

Маросимда Президент Шавкат 
 Мирзиёев рамзий тугмани босиб, мазкур 
йирик энергетика лойиҳалари қурилишини 
бошлаб берди.

— Одамларимиз фаровон яшашига ша-
роит яратиш Янги Ўзбекистон сиёсатининг 
асосий пойдеворларидан биридир. Бунинг 
учун катта-кичик лойиҳаларни ўз вақтида 
ишга тушириш, уларнинг барқарор фао-
лияти учун узлуксиз энергия таъминоти 
ниҳоятда зарур. Шу маънода, бугунги ма-
росим ҳам тарихий воқеа. Барчангизни 
шундай янги лойиҳа ва ташаббуслар билан 
табриклайман, — деди Шавкат Мирзиёев.

Таъкидлаш жоизки, 2025 йилда Поп 
ва Уйчи туманларида умумий қуввати 
200 мегаватт бўлган электр энергиясини 
сақлаш тизимлари ишга туширилиши ре-
жалаштирилган. Бу лойиҳалар истеъмол 
ортган даврда ягона энергетика тизимини 
ростлаш ва электр энергиясини истеъмол-

чиларга барқарор етказиб беришга хизмат 
қилади.

Шу йилнинг ўзида республикамизда 14 та 
қуёш ва шамол станциясини қуриш доираси-
да 2,6 гигаватт қувват тармоққа уланади.

Президент Шавкат Мирзиёев куннинг 
иккинчи ярмида Наманган шаҳрида На-
манган, Андижон ва Фарғона вилоятлари 
ҳокимлари ҳамда иқтисодий комплекс му-
тасаддилари иштирокида йиғилиш ўтказди.

Унда Сайхунобод тажрибаси асосида 
маҳаллабай ишлаш, томорқа ва хонадонлар-
даги имкониятлардан фойдаланиб, аҳоли 
даромадларини ошириш чора-тадбирлари 
муҳокама қилинди.

Водий вилоятларида аҳоли зич яшайди. 
Ҳар қарич ер қадрли. Миришкорлар ердан 
фойдаланишнинг ҳадисини олган. Ҳунар-
мандчилик, тадбиркорлик яхши ривожлан-
ган. Шу билан бирга, маҳаллаларда ишсиз-
лар, эҳтиёжмандлар ҳам бор.

Давлатимиз раҳбари бундай инсонлар-
га алоҳида эътибор қаратиш, ташкилий- 
молиявий кўмак бериб, бандлигини таъ-
минлаш зарурлигини айтди. Бунинг учун 
барча масъ уллар ҳар бир корхона, тадбир-
кор ва хонадон билан яқиндан ишлайдиган 
тизимни йўлга қўйиши керак.

Шу боис, маҳаллаларга ҳокимлик ва 
барча иқтисодий идора ходимлари бирикти-
рилмоқда. Улар хонадонларда бўлиб, имко-
ниятларини таҳлил қилади.

Масалан, томорқаси бўлса, ундан са-
марали фойдаланиш, даромадини 60-70 
миллион сўмга олиб чиқиш бўйича намуна 
яратади. Ҳунармандликка уқуви борларга 
хомашё, ускуна ва айланма маблағдан ёр-
дамлашилади. Тадбиркорлик истаги бўлса, 
бизнес лойиҳалар қилиб берилади.

Бунда, айниқса, тижорат банклари фаол 
бўлиши кераклиги кўрсатиб ўтилди. Яъни 
улар, аввало, ўз мижозлари бўлган корхона-
лар негизида қўшимча иш ўринлари очили-
шини қўллаб-қувватлаши лозим.

Қолаверса, банкларга давлат томони-
дан катта ресурслар ажратилмоқда. Улар 

 жойларда аҳоли ташаббусларига йўналти-
рилиб, бандликка хизмат қилиши зарур.

Бу маблағлар янги иш ўринлари, қўшим-
ча маҳсулотлар, аҳолининг харид қобилия-
ти орқали охир оқибат иқтисодиётга тушум 
бўлиб қайтади.

Хонадонларда кичик қайта ишлашларни 
ташкил этиш, одамларни маҳсулот ишлаб 
чиқаришга ўргатиш, кооперация ва касана-
чиликни кенгайтириш вазифаси қўйилди.

Томорқаларда ва деҳқончилик учун 
ажратилган ерларда сархил мева-сабзавот-
лар етиштириб, экспорт қилиш, чорвачи-
лик, паррандачилик, балиқчилик, асалари-
чилик орқали рўзғорларга барака киритиш 
мумкинлиги таъкидланди.

Президент Шавкат Мирзиёев Наманган 
вилоятига ташрифининг биринчи куни яку-
нида мамлакатимиз бўйлаб ўтказилган иф-
торликда иштирок этди.

Халқимиз ҳаёти ва маънавиятида Ислом 
динининг ўрни беқиёс. Юртимиз мусулмон-
лари муқаддас ақидаларга амал қилиб, эзгу 
анъаналарни давом эттириб келмоқда.

Бу йил ҳам элимиз маънавий поклик, хай-
ру саховат айёми бўлган Рамазон ойини катта 
хурсандчилик билан кутиб олди. Масжид-
ларда Қуръони карим хатм қилиниб, юрти-
мизга файзу барака ёғмоқда. Жамиятимизда 
дўстлик-биродарлик, меҳр ва саховат туйғу-
лари кучаймоқда. Одамлар бир-бирига янада 
меҳр-оқибатли бўлиб, беморлар ва кексалар, 
ёрдамга муҳтож инсонларга ғамхўрлик кўрса-
тиш тобора кенгаймоқда.

Бугунги муборак оқшомда юртимизнинг 
барча ҳудудларида, вилоят, шаҳар ва туман-
лардаги ҳамма маҳаллаларда ифторлик дас-
турхонлари ёзилди. Наманган вилоятидаги 
эҳсонга Фарғона ва Андижон вилояти нуро-
нийлари ҳам ташриф буюрди.

Давлатимиз раҳбари мамлакатимиз му-
сулмонларини Рамазон ойи билан яна бир 
бор табриклади.

— Бугун барчамиз — муҳтарам уламола-
римиз ва нуронийларимиз, жамоатчилигимиз 
вакиллари биргаликда ифтор қилмоқдамиз. 

Ягона, аҳил оила бўлиб яшаётган кўп мил-
латли Ўзбекистон халқи бугун гўёки бир дас-
турхон атрофида жам бўлиб ўтирибди. Ўй-
лайманки, бу савобли тадбир инсон қадрини 
улуғлашга, ўсиб келаётган ёшларимизни мана 
шундай олижаноб руҳда тарбиялашга хизмат 
қилади, — деди Шавкат Мирзиёев.

Президент бу ишларга ҳисса қўшаётган 
иймон-диёнатли, саховатли юртдошлари-
мизга ташаккур айтди.

Чиндан ҳам, халқимиз азал-азалдан 
бир-бирига таянч бўлиб, меҳр-мурувват 
кўрсатиб яшашни одамийликнинг олий 
мезони деб билади. Айни шу олижаноб фа-
зилатлар бизларни доимо ягона халқ, ягона 
миллат этиб бирлаштиради, ҳаёт синовлари 
ва қийинчиликларини енгиб ўтишда беқиёс 
куч-қувват беради.

Кейинги йилларда хорижда ўқиётган ва 
ишлаётган ватандошларимизга ҳам муно-
сабат ўзгарди. Уларнинг ҳуқуқ ва манфаат-
ларини ҳимоя қилиш, моддий ва маънавий 
қўллаб-қувватлаш бўйича салмоқли ишлар 
олиб борилмоқда. Жумладан, уларни Ва-
танимизга қайтариш, иш ўрни ва даромад 
манбаи билан таъминлаш, оила аъзолари ва 
фарзандларини ижтимоий ҳимоялаш юза-
сидан муҳим чора-тадбирлар амалга оши-
рилмоқда.

Яқинда 40 дан зиёд уламолар Россия, 
АҚШ, Жанубий Корея, Туркия, Мисрга са-
фарга юборилди. У ерлардаги ватандошла-
римизни дину диёнатга даъват этиш билан 
бирга, ҳозирги таҳликали вазиятда огоҳ 
бўлиб, қонунларни ҳурмат қилиш, ёмон 
йўлларга кирмаслик зарурлиги ҳақида суҳ-
батлар қилишди.

Давлатимиз раҳбари чет элдаги юртдош-
ларимизни ҳам улуғ айём билан табриклаб, 
уларга соғлиқ-омонлик ва омад тилади.

Маълумки, янгиланган Конституциямиз-
да “Ўзбекистон — ижтимоий давлат” деган 
муҳим қоида белгилаб қўйилган. Шу асосда 
мамлакатимизда мутлақо янги ижтимоий 
ҳимоя тизими шаклланмоқда. Бу тизим би-
ринчи навбатда эҳтиёжманд кишиларга, 

жумладан, ногиронлиги бўлган, кам таъмин-
ланган, етим қолган, ўзгалар парваришига 
муҳтож инсонларга ҳар томонлама эъти бор 
ва ғамхўрлик кўрсатишга қаратилган.

Бу ҳақда сўзлар экан, Шавкат Мирзиёев 
Алишер Навоий бобомизнинг “Кимки бир 
кўнгли бузуғнинг хотирин шод айлагай, 
онча борким, Каъба вайрон бўлса, обод ай-
лагай” деган ҳикматини ёдга олди.

Бундай қараш муқаддас динимизнинг 
асл инсоний моҳияти билан ҳамоҳангдир. 
Ҳақиқатан, чинакам мусулмон ўзига раво 
кўрган нарсани бошқаларга ҳам раво кўради.

Мамлакатимизда халқ фаровонлигини 
ошириш, камбағалликни қисқартиришга 
қаратилган саъй-ҳаракатлар моҳияти айтиб 
ўтилди.

Давлатимиз раҳбари сўзининг якунида 
энг эзгу тилакларини билдирди.

— Муборак Рамазон ойи шарофати би-
лан юртимизда, жами мусулмон ўлкаларда, 
бутун дунёда тинчлик, барқарорлик ҳукм 
сурсин, одамлар, халқлар ўртасида дўст-би-
родарлик, ўзаро ҳурмат туйғулари устувор 
бўлсин. Кучлилар — ожизларга таянч, са-
ховатпешалар — муҳтожларга ёрдамчи, 
ёшлар — қарияларга ғамхўр бўлсин. Ди-
нимизда белгилаб берилган тўғри йўлдан 
оғишмайлик, айни пайтда замон билан ҳам-
нафас яшайлик. Ёшларимиз билимлари би-
лан жаҳонга танилиб, юртимиз довруғини 
юксакларга кўтаришсин. Ўзбекистон дунё-
нинг энг олди, энг илғор давлатларидан 
бирига айлансин. Тутган рўзаларимиз, дуо-
ларимиз даргоҳида қабул бўлсин, — деди 
Президентимиз.

Қуръон оятлари тиловат этилиб, Аллоҳ 
таолодан халқимизга тинчлик-фаровонлик 
тилаб дуолар қилинди.

Президент Шавкат Мирзиёевнинг На-
манган вилоятига ташрифи давом этмоқда.

Зиёдулла ЖОНИБЕКОВ,
Икром АВВАЛБОЕВ,

Оқилхон ДАДАБОЕВ,
ЎзА мухбирлари

3КЎЗГУ
Дастлаб 2018 йил 1 январдан “Бир дарча” тамойили асосида давлат хизматлари 

марказлари фаолияти йўлга қўйилган эди. Ўтган давр ичида марказлар кўрсатаётган 
хизмат турлари 8,5 баробар ошиб, 37 тадан 335 тага етди. Самарадорлик ҳам шунга 

яраша бўлди. Аҳолига 60 миллионга яқин хизмат кўрсатилди. 

2024 йил 26 март, 60-сонyuz

Бошланиши 1-бетда

2024-2025 йилларда давлат хизматлари-
нинг 100 тасини электронлаштириш вази-
фаси қўйилган. Аҳоли ва тадбиркорлардан  
10 турдаги ҳужжат (маълумот)ни талаб этиш 
бекор қилинади. Шу билан бирга, 20 турда-
ги хизматнинг муддати ва талаб этиладиган 
ҳужжатлар сони қисқаради. 

Кейинги уч-тўрт йилда автомототран-
спорт воситалари сони жуда кўпайди. Бу 
ўз-ўзидан шу билан боғлиқ ишларни опти-
маллаштириш вазифасини кун тартибига 
чиқармоқда. Шундан келиб чиқиб, дастурда 
автомототранспорт воситаларини рўйхатдан 
ўтказиш тартиботларини соддалаштириш 
ҳам белгиланган. 

Шу пайтгача ҳам соҳада кўп иш қилин-
ди. Масалан, яқин-яқингача уйини сотаёт-
ган одам камида тўртта идоранинг эшиги-
да нав бат кутишга мажбур эди. Коммунал 
тўловлардан қарздор эмаслигини исбот-
лаш учун қоғоз шаклидаги ҳужжат тўпла-
нарди. Бугун бундай маълумотлар нота-
риал идоранинг ўзида аниқланади. Бунда 
сотувчи ортиқча югур- югурдан, олувчи эса 
сохта маълумот сабаб коммунал тўловлар-
дан қарзга ботган уй сотиб олиш хатаридан 
халос бўлди. 

Яна бир кичик таҳлил. Дастлаб 2018 йил  
1 январдан “Бир дарча” тамойили асосида 
давлат хизматлари марказлари фаолияти 
йўлга қўйилган эди. Ўтган давр ичида мар-
казлар кўрсатаётган хизмат турлари 8,5 ба-
робар ошиб, 37 тадан 335 тага етди. Самара-
дорлик ҳам шунга яраша бўлди. Аҳолига 60 
миллионга яқин хизмат кўрсатилди. 

Ягона интерактив давлат хизматлари пор-
тали орқали 591 та хизмат кўрсатиш йўлга 
қў йилди. Давлат органлари аҳоли ва тадбир-
корлардан талаб қиладиган 120 турдаги ҳуж-
жат ва маълумотнома бекор қилинди. Нати-
жада  бюрократия — қоғозбоз лик сезиларли 
даражада қисқарди.

Шунингдек, 300 дан ортиқ хизмат кўрса-
тиш тартиби соддалаштирилган. Яъни хиз-
мат кўрсатиш вақти ҳамда талаб этиладиган 
ҳужжатлар сони 2 баробар қисқартирилди. 
Давлат органлари мавжуд маълумотлар-
ни фуқаролардан талаб қилмасдан, “Элек-
трон ҳукумат” тизими орқали олиши йўлга  

қўйилди. Натижада йилига ўртача 20 мил-
лиондан зиёд аҳоли ортиқча қоғозбозликдан 
озод бўлди. Аҳолининг биргина ташкилот-
ларга бориб-келиши билан боғлиқ 300 мил-
лиард сўмдан кўп маб лағи тежалди. 

Яратилган қулайликлар ўз йўлига, аммо 
ҳамон айрим хизматлар учун фуқародан 
қоғоз шаклидаги маълумотлар сўралиши 
одамни ўйлантиради. Масалан, ҳозир пас-
порт маълумотлари орқали ҳар бир шахснинг 
қайси манзилда доимий, қай ҳудудда вақтин-
ча рўйхатдан ўтганини билиш мумкин. Шу 
сабаб паспортга муҳр босиш амалиёти бекор 
қилинди. Шундай экан, банк пластик кар-
та бериш учун биздан доимий манзилимиз 
ҳақидаги маълумотни қоғоз шаклда сўраши 
қанчалик тўғри?!  

Фуқаролар ҳақида маълумотлар давлат 
хизматлари порталида жамланган. Зарур 
ҳолларда барча идора ва ташкилотлар шахс 
ҳақидаги маълумотларни ўзи аниқлаб олса 

бўлмайдими? Давлат дастурида бу борада 
ўзгаришлар назарда тутилганми?!  

— “Аҳолининг ягона электрон реестри” 
ахборот тизими жорий этилади, — дейди 
Адлия вазирлиги масъул ходими А.Махсу-
дов. — Ушбу электрон реестрда жисмоний 
шахсга доир 36 турдаги маълумот автоматик 
шакллантирилади ва доимий янгилаб бори-
лади. Келгусида давлат ва нодавлат хизмат-
ларни кўрсатиш ва бошқа муносабатларда 
ушбу электрон реестр ягона ахборот манбаи 
бўлади. Маълумотларда чалкашликлар куза-
тилмаслиги учун давлат органлари шахсга 
доир маълумотларни реал вақт режимида 
“Аҳолининг ягона электрон реестри” ахбо-
рот тизимига тақдим этиб боради. Умуман 
олганда, давлат хизматларини рақамлашти-
риш кўлами янада кенгаяди. Бугун ечимини 
кутаётган масалалар ҳал этилиб, “Сервис 
давлат” тизими яратилади.  

Жорий йил 1 мартдан бош лаб ёшларнинг 
IT сертификат харажатларини қоп лаш ва 
ўқув марказларини қўллаб-қувватлаш мақ-
садида яна иккита янги хизмат ишга туши-
рилди. Албатта, соҳада хизмат турларини 
кенгайтириш учун етарлича шарт-шароит 
яратилиши керак. Давлат дастурида бу бўйи-
ча ҳам аниқ вазифа белгиланган. Масалан, 
фуқароларнинг биографик ва биометрик 
маълумотларини йиғишга мўлжалланган 
замонавий мобил қурилмалар харид қили-
нади. Улар учун янги дастурий таъминот 
ишлаб чиқилади. Шундан сўнг қурилмалар 
Ички ишлар, Ташқи ишлар ва Адлия вазир-
ликларининг маълумотларни йиғиш пункт-
ларига берилади. Ўз-ўзидан хизмат сифати-
га ижобий таъсир қилади. 

Эътиборли жиҳатлардан яна бири, давлат 
хизматлари кўрсатиш бўйича ахборот тизим-
ларида бланк шакллари ва аризаларни авто-
матик тарзда тўлдириш имконияти яратилади. 
Бунинг учун давлат хизматини кўрсатадиган 
идораларда QR кодлар жойлаштирилади. 
Фуқаро ушбу QR кодларни сканер қилиш 
орқали автоматик тарзда аризаларни шакллан-
тириш ва тўлдириши мумкин бўлади.

Тизимда хизмат турлари кўпайиши 
вақт ва энергияни тежайди, турли тўсиқ ва 
буйруқбоз ликка чек қўяди. Ишингиз би-
тиши учун кимнингдир қош-қовоғига 
қарашга мажбур  бўлмайсиз. Бу эса 
ҳаётимизда туб ўзгариш ясайди. 
Оғиримиз енгил, узоғимиз яқин 
бўлади. Шу орқали иш унум-
дорлиги ошади. Халқнинг 
ҳукуматга ишончи ортади. 
Уни янада мус таҳкамлаш 
учун ҳам давлат дастури-
да қатор мақсадлар бел-
гилаб олинган.

Жумладан, маҳаллий 
давлат ҳокимия ти ижро 
органлари фаолиятини 
“аҳоли манфаатларига 
хизмат қилиш” тамойили  

асосида ташкил этиш белгилаб қўйилмоқда. 
Мазкур тамойил ҳам “Сервис давлат” ту-
шунчасини мустаҳкамлашга хизмат қила-
ди. Яъни давлат дастурида вилоят ва туман 
(шаҳар) даражасидаги ҳокимликлар вази-
фа ва функцияларининг аниқ чегарасини 
белгилаш назарда тутилмоқда. Унга кўра, 
маҳаллий ҳокимликлар ва республика ижро 
этувчи ҳокимият органларининг бир-бири-
ни такрорловчи функциялари мақбуллашти-
рилади. Чунки ижро ҳокимиятида ўхшаш 
вазифалар бўлиши чалкашликларга сабаб 
бўлади. 

Биз асалариларнинг барчаси бир хил ва-
зифа бажаради, деб ўйлаймиз. Аслида, улар-
нинг инида темир тартиб ўрнатилган. Ҳар 
бир арининг ўз вазифаси аниқ белгиланган. 
Шу боис, асал йиғиш миқдори сира ўзгар-
майди, муҳими, гул топилса бўлди. Асал 
таркибий жиҳатдан иссиқ кунларда суюлиб, 
оқиб кетиши керак. Аммо бир гуруҳ арилар 

уядаги ҳароратни бир маромда ушлаб тура-
ди. Тартиб бузилса, бол олиш имконсиз бў-
либ қолади. Табиат мўъжизаси бўлган митти 
жонзотлар ана шундай темир қонун асосида 
ишлайди.

Ижро ҳокимиятида ҳам худди шундай 
темир интизом, аниқ вазифа бўлиши шарт. 
Усиз натижага эришиш мушкул. Хўш, дав-
лат дас турида бу борада қандай ўзгариш лар 
назарда тутилмоқда? 

— Вазирлигимиз маҳаллий давлат ҳоки-
мияти ижро органлари фаолиятини транс-
формация қилиш, ҳудудий бошқарувни 

фао ли, профилактика инспектори, ижти моий 
ходим ва солиқ инспектори қачон, қайси 
юмушни бажаргани ўз аксини топиб боради. 
Ҳа, энди бажаряпмиз, амалга оширилди, де-
ган қуруқ гап билан қутулиб бўлмайди.  

Кейинги вақтларда аҳоли бандлигини 
таъминлашда катта ўзгаришлар бўлаётир. 
Айниқса, оғир ижтимоий аҳволга тушиб 
қолган оилаларга кўрсатилаётган кўмак лар 
таҳсинга лойиқ. Аммо иш бор жойда кам-
чилик, хатолар ҳам бўлишини унутмаслик 
керак. Уларни тузатиш учун аввалги фаолият 
таҳлил этилиши, ким қаерда, қайси сабаб ту-

файли хатога йўл қўйди, деган саволга аниқ 
жавоб бўлиши керак. Янги платформада фао-
лият таҳлилига эътибор қаратилгани бежиз 
эмас. Энди касбга ўқитилган, тадбиркорлик 
қилиш мақсадида субсидия, грант ва кредит 
олган шахсларнинг фаолияти натижалари 
кузатиб борилади. Ушбу мониторинг камчи-
ликларни аниқлаб, уларни такрорламасликка 
ундайди. Айни пайтда “маҳалла еттилиги” 
ҳар бир шахсга алоҳида ёндашув асосида 
йўл-йўриқ кўрсатиши, зарурат туғилганда 
ёрдам беришига сабаб бўлади. 

Бандликни таъминлаш ҳақида қанча кўп 
гапирсак, шунча кам. Чунки мавжуд муаммо-
ларнинг аксарияти ишсизлик билан боғлиқ. 
Агар оилада ҳеч бўлмаса бир киши етарли 
даражадаги даромадга эга бўлса, ижтимоий 
масалалар кун тартибига чиқиши камаяди. 
Бизда эса узоқ йиллар мобайнида иш ўрни 
яратиш, бандликни таъминлашга етарлича 
эътибор қаратилмади. Белгиланган вазифа-
лар ижроси борасида оқсаш кузатилди. Қуйи 
бўғинда муаммони ҳал этишда гоҳ етарлича 
имкон, баъзида фидойилик етишмади.

Бугун ижтимоий ҳимоя, иш ўрни яратиш 
билан боғлиқ вазифалар кўп берилаётгани 
сабаби ҳам шунда. Энди йўқотилган вақт 
ва  имкониятлар ўрнини қоплашимиз керак. 
Бунинг учун, албатта, замон билан ҳамқадам 
бўлиш шарт.

“Маҳалла баланси” платформасининг 
жорий этилишидан кўзланган асосий мақ-
сад ҳам аҳолини қийнаётган масалаларни 
вақтида аниқлаб, барҳам бериш. Мазкур 
платформанинг яна бир ютуқли жиҳати 
шундаки, энди иш берувчи ва иш излаёт-
ганлар бир-бирини топишга қийналмай-
ди. Яъни ягона миллий меҳнат  тизими 

 электрон базаси асосида икки томон 
бир-бири билан боғланади.

Шунингдек, маҳалла фаоллари ҳудуддаги 
иш изловчилар ҳақидаги маълумотларни ху-
сусий бандлик агентликларига мунтазам ва 
бепул тақдим этиб бориши амалиёти кири-
тилади. Унда уйма-уй юриб йиғилган маълу-
мотлардан фойдаланилади. Демак, “маҳалла 
еттилиги” ишсизлар масаласини ҳудуд имко-
ниятларидан ташқарида ҳам ҳал этади. Энди 
маҳалла нафақат ўз ҳудуди имкониятидан 
ташқарига чиқа олади, балки хориждаги 
юртдошларимиз учун ҳам ёрдам қўлини чў-
зиши мумкин бўлади.

Ёшлик шундай даврки, бу вақтда кўрса-
тилган кичик эътибор ҳам инсоннинг юра-
гида бутун умр сақланиб қолади. Айниқса, у 
оиласи, яқинларидан олисда бўлса. Хорижда 
муайян муддат яшаб келганлар яхши билади, 
четда юрган киши ўзбекона оқибатни, меҳр 
ва эътиборни соғинади.  

Бугун айрим йигит-қизлар таълим олиш, 
касб ўрганиш ва юрт корига яраш учун хо-
рижда юрибди. Давлат дастурида уларга ҳам 
алоҳида эътибор бериляпти. Энди маҳалла 
учун яратиладиган янги платформа асосида 
“Хориждаги ёшлар баланси” шакллантири-
лади. Ушбу баланс орқали хорижда таҳсил 
олаётган фуқароларни “Ёшлар дафтари”-
га киритиш имкони яратилади. Четда таъ-
лим олаётган йигит-қизлар юртдан узоқда 
бўлса-да, давлатимиз меҳр ва эътиборидан 
баҳраманд бўлади. 

Юртимизда ёшлар учун яратилган имко-
ниятлардан самарали фойдаланиб, ўз йўли-
ни топаётган йигит-қизлар талайгина. Энди 
маҳалла фуқаролар йиғинларида ёшларга 
яратилган имкониятлар ҳақида ахборот 
бурчаклари ташкил этилади. Улар кўргазма 
материаллари билан таъминланади. Бу ҳам 
“маҳалла еттилиги” ишини осонлаштириб, 
тарғибот вазифасини ўтайди. Зарур вақтда 
маҳалла фаоллари ва аҳоли орасидаги ту-
шунмовчиликларнинг олдини олади. 

Юқоридаги ўзгаришлар давлат дастурида 
бир неча мақсадларда ажратиб кўрсатилган. 

Назаримда, уларнинг барчаси бир нарсага 
— “Сервис давлат” тизимини барпо этиш 
орқали халқ розилигига эришишга қара-
тилгандек. Очиғи, биз “давлат” ва “сервис” 
сўзларини  ёнма-ён қўллаб ўрганмаган эдик. 
Айниқса, катта авлод вакиллари давлатнинг 
хизмат кўрсатишини тасаввур қила олмасди. 
Негаки, уларнинг онгида ҳукумат олувчи, 
бошқарувчи куч сифатида шаклланган. Шу 
ҳақида ўйлаганимда ўтган асрнинг 90-йил-
ларида отам машинасини сотиб юборгани 
ёдимга тушади. Ўшанда энди хусусий мулк 
бекор бўлар экан, деган гап тарқалади. Отам 
машинаси мусодара қилиниб, ундан айри-
либ қолмаслик учун уни эҳтиёт қисмларга 
бўлиб, арзон сотиб юборади.

Яқин йилларгача юртимизда давлат 
хизматлари билан боғлиқ қийинчилик кўп 
эди. Ортиқча қоғозбозлик ва буйруқбоз-
лик одамларни бездирганди. Ҳатто аби-
туриент ўқишга ҳужжат топшириш учун 
маҳалла идорасидан маълумотнома олиб 
келиши шарт эди. Бир сафар яшаш жойим 
ҳақидаги маълумот йўқлиги учун ўқишга 
ҳужжат топшира олмагандим. Сўнг отам 
Сурхондарёдан Тошкентга келаётган так-
сидан ҳужжатни бериб юборганди. Уни 
олиш учун икки кун Отчопарда ўша такси-
ни ахтариб сарсон бўлганим сира ёдимдан 
чиқмайди.  

Ваҳоланки, ўша пайтда доимий яшаш 
жойи ҳар бир фуқаро паспортига туман ички 
ишлар бўлими муҳри билан кўрсатиб қўйи-
ларди. Ке йинги йиллардаги ўзгариш лар са-
баб шу каби ортиқча ташвишларга барҳам 
берилди. Халқ орасида давлат ҳам хизмат 
кўрсатувчи бўлиши мумкин экан, деган ту-
шунча шаклланди,  мустаҳкам ўрин олди.

хизматлари билан боғлиқ қийин-
чилик кўп эди. Ортиқча қоғозбозлик ва 
буйруқбозлик одамларни бездирганди. 

Ҳатто абитуриент ўқишга ҳужжат 
топшириш учун маҳалла идорасидан 

маълумотнома олиб келиши шарт 
эди. Бир сафар яшаш жойим ҳақидаги 

маълумот йўқлиги учун ўқишга 
ҳужжат топшира 

олмагандим.

Шу боис, бугун кўп лаб масалаларни маҳал-
ла доирасида ҳал этишга катта  эътибор қа-
ратилмоқда. Буни “маҳалла еттилиги” мисо-
лида ҳам кўришимиз мумкин. Мазкур тизим 
халқимизга кўрсатилаётган хизматларнинг 
катта қисмини зиммасига олган. Шу маъно-
да, “маҳалла еттилиги” давлат халқ хизмат-
чиси тушунчасининг тимсоли, десак мубо-
лаға бўлмас. 

Давлат дастуридан маҳалланинг яго-
на платформасини жорий қилиш вазифаси 
ўрин олган. 

Мазкур платформа ҳамда “Темир даф-
тар”, “Ёшлар дафтари” ва “Аёллар дафтари” 
платформалари ўзаро интеграция қилинади. 

Масъуллар иши осонлашади. “Маҳалла 
еттилиги” учун яна бир қулайлик: улар 

хонадонга кирганда тўлдирилади-
ган ягона саволнома ишлаб чиқи-

лади. Бу билан ижтимоий ҳимоя 
кўрсатишнинг аниқ ва ўзгар-

мас мезони тайин қилинади.   
— Маҳалла фаолияти 

рақамлаштирилиши ҳақи-
да эшитиб, рости, қувон-
дик, — дейди Сурхондарё 
вилояти Қумқўрғон ту-
манидаги Бўстон маҳал-
ласи раиси Муҳаббат 
Бойматова. — Янгилик-
лар кўпгина ҳужжат-
ларни умумлаштиришга, 
қисқартиришга замин бў-

лар экан. Шу орқали ор-
тиқча қоғозбозликка барҳам 

берилади. Ортиқча ҳужжат 
йиғиш камаяди. Чунки янги 

платформада маҳалла аҳолиси 
билан боғлиқ барча маълумотлар 

жамланади. Ҳатто маҳаллада яшов-
чилар ўртасида никоҳ муносабатлари 

ҳақидаги маълумотлар ҳам бўларкан. Яъни 
ФҲДЁ органлари томонидан никоҳ учун бе-
рилган ариза ёки никоҳнинг бекор бўлгани 
тўғрисидаги маълумотлар киритилар экан. 
Ўзгаришлар ишимизни тез ва осон бажа-
ришда қўл келиши тайин. 

Дарҳақиқат, янги платформа маҳалланинг 
ижтимоий-иқтисодий ҳаётини тўла қамраб 
олади. Яъни Ижтимоий ҳимоя, Кадастр, 
Солиқ қўмитаси, Ички ишлар вазирлиги 
каби идоралар базалари билан интег рация 
қилинади. Қолаверса, платформага маҳалла 
аҳолиси саломатлиги, жойларда ўтказила-
ётган патронаж тўғрисида маълумотларни 
ҳам киритиш амалиёти татбиқ этилади. Бу 
ҳар бир фуқаро ҳақидаги маълумотларни 
тўлалигича маҳалла платформасида жамлаш 
имконини беради. 

Энди “маҳалла еттилиги” орқали уйма- 
уй юриб йиғилган маълумотлар “Маҳалла 
баланси” ягона электрон платформасида 
жамланади. Янги платформада маҳалла 
аҳолисига кўрсатилган ижтимоий ёрдамлар 
билан танишиш мумкин бўлади. Айни пайт-
да ушбу ёрдамлардан фойдаланиши керак 
бўлган шахслар ҳақидаги маълумотлар ҳам 
жой олади. Яъни маҳалла аҳлининг ижти-
моий-иқтисодий аҳволи қандай, уларга ўз 
вақтида эътибор берил яптими ёки йўқ, де-
ган саволларнинг барчасига платформадан 
жавоб топилади. Бу эса ижро ҳокимияти 
вакиллари фаолияти самарадорлигини хо-
лис ва ҳалол баҳолаш имконини беради. 
Чунки платформада маҳалла раиси, ҳоким 
 ёрдамчиси, ёшлар етакчиси, хотин-қизлар 

 “аҳоли манфаатларига хизмат қилиш” та-
мойили асосида йўлга қўйиш вазифасига 
масъул, — дейди Адлия вазирлиги масъул 
ходими Абдулло Қўлдошев. — Вазифани 
бажаришга аллақачон киришганмиз. Маса-
лан, ҳозир вазирлик томонидан маҳаллий 
ҳокимликлар ва республика ижро этувчи ор-
ганларининг функциялари рўйхати шакллан-
тирилди. Шу орқали энди бу органларнинг 
бир-бирини такрорловчи 30 та функцияси 
мақбуллаштирилади. Маҳаллий ҳокимлик-
лар фаолиятига хос бўлмаган, аммо уларга 
юклатилган 80 та вазифани бекор қилиш 
учун тегишли чора-тадбирлар кўрилмоқда. 
Мазкур ўзгаришлар қонунчиликни ҳам та-
комиллаштириш заруратини туғдиради. Шу 
боис, “Маҳаллий давлат ҳокимияти органла-
ри тўғрисида”ги қонунни такомиллаштириш 
борасида ишлан япти. 

Бундай ўзгаришлар иш унуми ошиши ва 
жавобгарлик ҳиссини кучайтиради. Негаки, 
бир-бирини такрорловчи вазифалар ишнинг 
асл эгасини топиш, сусткашлик учун таъсир-
чан чоралар кўриш имкониятини чеклайди. 
Кутилаётган янгиликлар самараси ўлароқ, 
маҳаллий ҳокимлик ижро органлари хиз-
мат доирасидаги вазифаларнигина бажа-
радиган бўлади. Кучи ва вақтини тўлиқ шу 
ишга сарфлайди. Улар халқни қийнаётган 
муам моларни тезкорлик билан ечишида қўл 
келади. Зеро, маҳаллий давлат ҳокимлиги 
том маънода халқ хизматчиси бўлиши керак.  

бюрократияга тºла бар³ам берадими?



2024 йил 26 март, 60-сон

2023 йилда avtoraqam.uzex.uz савдо тизимида 396,1 миллиард 
сўмлик 87 мингдан зиёд авторақамлар онлайн-аукцион орқали 

сотилгани бюджет тушумларининг янада ошишига 
хизмат қилди. 

Абдурауф ҚОРЖОВОВ,
иқтисодий шарҳловчи

Таҳлил ва таққос

Янгича ёндашувлар

2023 йил 12 декабрь куни давлатимиз 
раҳбари имзолаган “Қишлоқ хўжалигида 
эркин бозор муносабатларини янада ривож-
лантиришнинг қўшимча чора-тадбирлари 
тўғрисида”ги фармонга биноан, биржада 
қисқа вақтда “пахта хомашёси секцияси” 
ташкил этилганини  мутахассислар, наинки 
ушбу бозорда, балки мамлакатимиз аграр 
тармоғида кейинги пайтда рўй берган энг 
муҳим воқеалардан бири сифатида баҳола-
моқда. Унда 2024 йил ҳосилидан хўжалик-
лар ва кластерлар ўртасида пахта етказиб 
бериш юзасидан фьючерс шартномалари 
тузилишига шароит яратилди. Бунга ҳар бир 
ҳудуд бўйича алоҳида ўтказилган савдолар 
натижаси асос бўлди.

— Шартноманинг бошланғич қиймати 
Нью-Йорк биржасидаги пахта толасининг 
охирги 12 ойдаги ўртача нархига мувофиқ 
белгиланди, ўртача нархлар эса талаб ва 
таклиф асосида шаклланади, — дейди бир-
жа бош маклери Исломбек Иброҳимов. — 
Бу, ўз навбатида, пахта хомашёси нархининг 
шаффофлик ва бозор тамойилларига таян-
ган ҳолда шаклланишини таъминлади. На-
тижада 2024 йил январь-февраль ойларида 
 қарийб 28 мингта фермер хўжалиги томони-

Айни кунда ҳар бир маҳалла географик 
жойлашуви ҳамда имкониятидан келиб 
чиқиб, ўз ривожланиш нуқтаси — драй-
вер йўналишига эга бўлиб бормоқда. Бу 
эса ўша ҳудудда комплекс ривожланиш 
имкониятини беради. Натижада фаолият 
самарадорлиги ошиб, аҳоли орасида тад-
биркорлар сафи кенгаймоқда. 

Наманган вилоятининг Норин тумани 
дарё бўйида жойлашгани боис, балиқ-
чилик, кўчатчилик каби йўналишлар ак-
сарият маҳаллаларнинг ўсиш нуқтасига 
айланган. Туманда захкаш ерлар ҳам кўп. 
Бундай майдонларда деҳқончилик қилиш 
осон эмас. Шу боис, ариқ, зовур четларига 
кўпинча терак кўчатлари экилади. 

Бу тажриба сўнгги йилларда зах миқдо-
ри кўп катта дала майдонларида ҳам қўл-

ланиляпти. Мутахассислар фикрича, терак 
ва павловния каби дарахт навлари намгар-
чиликни камайтириш хусусиятига эга. 

Ҳа, кўчат экиш, боғ яратиш эзгу амал. 
Оталарнинг фарзандига атаб дарахт эки-
ши ҳам авлоддан авлодга ўтиб, қадрият 
даражасига кўтарилган. 

Юртимизда терак ўстириш бўйича қа-
димдан катта тажриба тўпланган. Қиш-
лоқдаги ҳар бир хонадонда осмонга бўй 
чўзган тераклар ҳаво софлигини, янги уй-
лар ёғочини таъминлаб келган.

Маълумотларга кўра, айни пайтда юр-
тимизнинг турли иқлим ва тупроқ шаро-
итида теракнинг 40 га яқин тури, 90 дан 
ортиқ нави парваришланади. Энг муҳими, 
терак барча турдаги дарахтлар орасида энг 
яхши ҳаво тозаловчи ҳисобланади. Карбо-
нат ангидридни ютиб, игна баргли дарахт-
ларга қараганда 10 баробар кўп кислород 
ҳосил қилади. 

Ҳудуддаги Равот ҳамда Полвонкўл 
маҳаллаларида ҳам ҳар бир томорқага, 
шунингдек, бир неча гектар далага ана 
шундай дарахт кўчатлари экилади. Бу эса 
тупроқ унумдорлиги ошишини таъмин-
лайди. Тераклар вояга етгач, қурилиш 
ашёси сифатида яхшигина ҳақ эвазига со-
тилади. 

Ҳозир ушбу маҳаллаларда 40 дан зиёд 
тадбиркорлик субъекти айни йўналишда 
фаолият кўрсатмоқда.

— Дарахт ўзимиздан чиқади, кўчатини 
экиб, то ростмана дарахт бўлганча пар-
вариш қиламиз, — дейди равотлик Маъ-
муржон Сотимов. — Буюртмачиларга ке-
сиб, турли ўлчамдаги қурилиш ёғочлари 

тайёрлаб берамиз. Биргина шу цехнинг 
ўзида 15-20 қишлоқдошим ишли бўлди. 
Қишлоғимизда 40-50 та шундай цех бор. 
Энди ҳисобланг, бунда қанча одам ишли 
бўлганини?

Теракнинг, асосан, “Ўзбекистон” на-
вига талаб юқори. Маҳсулотларимизни 
мавсумга қараб нафақат вилоят, балки  

юртимизнинг бошқа ҳудудларидан ҳам ке-
либ олиб кетишади.

Қувонарлиси, маҳалладан хорижга 
ишлашга кетиб, қайтиб келган кўплаб 
ёшлар ҳам энди мана шундай корхоналар-
да меҳнат қилиб, яхшигина даромад топ-
моқда. 

— Хорижда кўп ишладим, — дейди 
Хайрулла Содиқов. — Уч йилдан бери шу 
ердаман. Солиштириб кўрсам, маошим у 
ерда топадиган пулим билан деярли бир 
хил. Иш оғир эмас. Энг муҳими, ота-онам, 
оилам, қариндош-уруғлар олдидаман. 

Равот маҳалласидаги терак қаламча-
лари етиштириладиган 5 гектар ер 70 дан 
ортиқ оилага қўшимча томорқа сифатида 
бўлиб берилган. Равотликлар бу ерда на-
фақат дарахт парвариш қилади, балки мав-
сумда дарахт ораларига бошқа экинлар 
экиб, даромад олмоқда.

— Бу ерлар фақат шоли етиштириш 
мумкин бўлган жойлар эди, — дейди 
равотлик меҳнат фахрийси Пўлатжон 
 Парпиев. — Лекин даромадни жуда 
яхши деб бўлмасди. Шундай шароитда 
қандай қилиб ер унумдорлигини оши-
риш, даромад топиш мумкинлиги хусу-
сида излана бош ладик. Мутахассислар 
билан маслаҳатлашиб, синов тариқасида 

терак экдик. Фақат озгина ҳафсала ва 
меҳнат қилинса кифоя. 

— Терак ўстириш маҳалламизнинг 
драйвер соҳасига айланган, — дейди 
маҳалла фуқаролар йиғини раиси Обиджон 
Отабоев. — Қурилиш маҳсулоти, айниқса, 
ёғочга ҳар доим эҳтиёж бўлган. Шунинг 
учун унинг бозори чаққон. Аҳоли ҳар қа-
рич ердан унумли фойдаланган ҳолда зо-
вурлар бўйидан ҳам даромад топяпти. 

Маҳаллада бекорчининг ўзи йўқ. Қи-
шин-ёзин иш бор. Натижада маҳалла жи-
ноятчиликдан холи ҳудуд, деб топилиб 
“яшил” тоифага киритилган.

Ҳозир Равот ва Полвонкўл маҳаллала-
ри ёғочни қайта ишлашга ихтисослашган 
ҳудуд сифатида маҳсулотларини нафақат 
ўзимизга, балки қўшни республикаларга 
ҳам етказиб бермоқда.

Ҳар бир цехда сервис хизматлари ҳам 
ривожланяпти. Хомашё тайёрлаш, қайта 
ишлаш ҳамда маҳсулотни манзилига ет-
казиб бериш жараёнларининг комплекс 
амалга оширилаётгани самарадорликни 
таъминламоқда.

Лутфулла СУВОНОВ,
“Янги Ўзбекистон” мухбири

ҲАМ ЕРГА, ҲАМ ЧЎНТАККА ФОЙДАДавлатимиз раҳбари 
яқинда Сирдарё 
вилоятининг Сайхунобод 
туманида бўлиб, аҳоли 
яшаш шароитлари билан 
танишиш жараёнида 
тадбиркорликни 
ривожлантириш, томорқа 
ва уй хўжаликларидаги 
имкониятларни тўлиқ ишга 
солиш орқали қишлоқ 
аҳолиси турмушини 
юксалтириш муҳимлигини 
таъкидлаган эди. 

дан фьючерс шартномаси асосида 1,7 мил-
лион тоннадан зиёд пахта хомашёси биржа 
савдолари орқали сотилди.

Ўтказилган биржа савдоларига кўра, пах-
та хомашёси ўртача нархи бир тоннаси учун  
8 миллион 284 минг сўмни ташкил этди. 
Бундан ташқари, фьючерс шартномасидан 
ортиқча етиштирилган пахта хомашёси ёки 
ундан олинадиган бирламчи ва иккиламчи 
маҳсулотларни фермер хўжаликлари тўғри-
дан тўғри битим тузган кластерга ёки биржа 
орқали исталган субъектга сотиши мумкин. 
Агар фермер пахта хомашёсини ўз маблағи, 
шу жумладан, тижорат кредитлари ҳисобидан 
етиштирган бўлса, бунда йиғиб-териб олин-
ган ҳосил ва ундан олинадиган маҳсулот-
ларни спот шартномалари асосида биржада 
эркин сотади. Бундай имкониятлар унга ҳам, 
хомашёни сотиб олаётган хўжалик субъекти-
га ҳам яхшигина даромад келтиради.

Фьючерс лотинчадан ўзбекчага ўгирил-
ганда келажак, деган маънони англатади. У 
товар ёки фонд биржаларида хомашё, олтин, 
валюта, қимматли қоғозларни ҳозир амалда 
бўлган нархларда, лекин етказиб бериш ва 
тўловини кейинги келишилган муддатларда 
амалга ошириш бўйича олди-сотди шартно-
маси ҳисобланади.

Биржанинг “яшил энергетика секция-
си”да жорий йил февраль ойидан бошлаб 
илк бор “яшил энергия” сертификатлари со-
тила бошланди.

“Ўзбекгидроэнерго” АЖ бу савдоларда 
уларнинг дастлабки сотувчиси сифатида 
иштирок этди ва унинг 26,7 миллион сўмлик 
дастлабки 2000 та сертификати “УЗБАТ” АЖ 

қўшма корхонаси томонидан харид қилинди. 
Бу жараёнда шаклланган дастлабки бир-
жа котировкаси бир дона сертификат учун  
13 минг 360 сўмни ташкил қилди. 

Сертификатлар бўйича ўтказилаётган 
биржа савдоларида харидор сифатида якка 
тартибдаги тадбиркорлар, маҳаллий кор-
хоналар ёки хорижий компаниялар эркин 
иштирок этиши мумкин. 

“Яшил энергетика” сертификатлари 
биржа савдолари орқали сотилиши қайта 
тикланувчи энергия лойиҳаларини амалга 
ошириш учун қўшимча молиялаштириш 
манбаларини шакллантириш ва маҳаллий 
ишлаб чиқарувчи корхоналар ўз маҳсулотла-
рини Европа ва бошқа ривожланган давлат-
лар бозорига экспорт қилишда имтиёзлардан 
фойдаланиш имконини беради.

Манфаатлар тўқнашуви 
рўй берса...

Илгари ЎзРТХБда атиги 15-20 товар-
га доир давлат харидлари бўйича савдо-
лар ўтказилган бўлса, эндиликда улар 
сони 30 мингдан ортиб кетган. 2023 йил-
да биржанинг давлат харидлари бўйича  
xarid.uzex.uz электрон савдо тизимида ту-
зилган битимларнинг умумий ҳажми 2022 
йилга нисбатан 7 фоиз ошиб, 39,4 трил-
лион сўмни ташкил қилди. Бунда бюджет 
ва корпоратив буюртмачилари маблағлари-
нинг тежалиши 13 фоиз ўсиб, 6,6 триллион 
сўмга тенг бўлди.

Назаримизда, шу ўринда давлат хариди, 
унинг электрон савдоси нима, бюджет ва 
корпоратив буюртмачилари бир-биридан 
қандай фарқланади, деган саволларга аниқ-
лик киритиб ўтиш фойдадан холи бўлмайди.

— Давлат хариди деганда, товар (иш ва 
хизмат)ларни давлат буюртмачилари томо-
нидан пуллик асосда олиш тушунилади, —  
дейди “ЎзРТХБ” АЖнинг давлат харидла-
рини ташкил этиш бўлими бошлиғи Жўра-
бек Абдуқаҳҳоров. — Электрон давлат ха-
ридлари — электрон дўкон ва бошланғич 
нархни пасайтириш учун ўтказиладиган 
аукцион каби махсус ахборот портали-
нинг дастурий-техник комплекси орқали 
ахборот-коммуникация технологиялари 
воситасида давлат харидларини амалга 
ошириш усули. Давлат буюртмачиси эса 
мазкур харидларни амалга оширувчи юри-
дик шахс ҳисобланади.

Яна бир жиҳат. Давлат харидларини 
амалга оширишнинг электрон дўкон, аук-
цион, энг яхши таклифларни танлаш ва тен-
дер шакллари мавжуд. 

2021 йилда тадбиркорларнинг давлат 
харидларида қатнашишини кенгайтириш 
ҳамда буюртмачи ва етказиб берувчиларнинг 
бу борадаги иштирокини соддалаштириш 
мақсадида xarid.uzex.uz портали ишга туши-
рилган эди. Ўтган йилдан бошлаб бу тизимда 
тўғридан тўғри шартномалар бўйича амалга 
ошириладиган давлат харидларини электрон 
тарзда расмийлаштириш имконияти яратил-
ди ҳамда etender.uzex.uz сайтида манфаатлар 
тўқнашуви ҳолатларини аниқлаш механизми 
жорий этилди.

Янги тизим ёрдамида харид комиссия-
сининг аъзолари ва харид иштирокчилари 
ўртасидаги аффилланганлик хусусиятлари 
ҳамда етказиб берувчилар ўртасидаги ман-
фаатлар тўқнашуви ҳолатлари электрон ти-
зим томонидан автоматик тарзда аниқлана-
ди. Бундай ҳолатлар рўй берган тақдирда, 
электрон тизим харид комиссиясига аффил-
ланган иштирокчиларни электрон савдолар-
дан четлаштириш имконини беради. Мазкур 
механизм электрон танлаш ва тендер савдо-
ларида ғолибни холислик мезонлари асосида 
аниқлаш ва давлат харидлари соҳасида қо-
нунбузилиш ҳолатларининг олдини олишда 
асосий “ғов” бўлиб майдонга чиқади.

Авто ва мобил рақамларга 
талаб юқорилигича 

қолмоқда
Ўтган ҳафтада кўпчилик қизиқувчилар-

нинг эътиборини тортган кимошди сав-
досининг энг қиммат лоти эгасини топди. 
Ўзбекистонда 20 000-00-00 мобил рақами 
электрон аукционда сотилди. 

20 март куни Товар-хомашё биржасининг 
mobilraqam.uzex.uz тизимида ўтказилган 
рақобатли аукцион савдолари натижасига 
кўра, 1 миллиард 70 миллион сўмлик мобил 
рақами сотилди. Ушбу кўрсаткич биржанинг 
мазкур электрон савдо тизими ишга туши-
рилган пайтдан буён энг максимал нарх ҳи-
собланади.

Мазкур мобил рақам жисмоний шахсга 
мўлжалланган бўлиб, унинг бошланғич 
нархи 200 миллион сўмни ташкил қилган. 
Уч соатдан кўп вақт мобайнида давом этган 
онлайн-савдоларда 10 та талабгор ишти-
рок этиб, улар томонидан 87 маротаба нарх 
таклиф этилган. Бунинг натижасида мобил 

рақамнинг бошланғич баҳоси 5 баробардан 
ортиққа ўсди.

Эндиликда аукцион ғолиби мобил рақам-
ни 10 иш куни давомида уяли алоқа операто-
рида расмийлаштириши керак.

Ўзбекистонда 2019 йилдан бошлаб Товар- 
хомашё биржасида чиройли сонлар комбина-
циясига эга уяли телефон рақамларини сотиш 
бўйича янги савдо платформаси ва mobilraqam.
uzex.uz веб-сайти фаолият кўрсатиб келади. 

Ўтган йиллар давомида онлайн мобил 
рақамлар кимошди савдосида 13,7 мингта 

“чиройли” рақам сотилган. Ҳозирги пайтда  
8,8 мингта рақам савдода ўз эгаларини кутиб 
турибди.

Кимошди савдоси қоидаларига кўра, ғо-
либ беш кун ичида тузилган битим бўйича 
барча молиявий мажбуриятларни қоплаши 
ва кейинги ўн кун ичида уяли алоқа компа-
ниясидан рақамни расмийлаштириши керак.

2023 йилда avtoraqam.uzex.uz савдо ти-
зимида 396,1 миллиард сўмлик 87 мингдан 
зиёд авторақамлар онлайн-аукцион орқали 
сотилгани бюджет тушумларининг янада 
ошишига хизмат қилди. Бинобарин, ўтган 
йил кузидан бошлаб мижозларга қўшим-
ча қулайлик яратиш мақсадида тизимда 
“avtobid” янги хизмат тури жорий этилди.

— Мазкур функция харидорларни авто-
рақамлар бўйича ўтказилаётган онлайн-аук-
ционларни узлуксиз кузатиб, мунтазам ра-
вишда ўзларининг нарх таклифларини қўлга 
киритиб бориш мажбуриятидан озод этади, 
— дейди биржа ахборот хизмати раҳбари 
Ҳикматилло Тиллабоев. — Бунинг эвазига 
талабгор авторақамни харид қилиш учун 
ўзи рози бўлган максимал нархни олдиндан 
ўрнатиш имконига эга бўлади. Бунда бошқа 
мижозлар олдиндан ўрнатилган мазкур нарх 
чегарасидан хабардор бўлмайди.

Аукцион давомида “avtobid” функциясидан 
фойдаланган савдо иштирокчиси авторақамни 
бозорда шаклланган ҳолатдан келиб чиқиб, 
берилган сўнгги энг яхши нархдан юқорироқ 
ёки олдиндан ўрнатилган максимал қийматда 
харид қилиши имконияти яратилган. Шунинг-
дек, у рақобатли тартибот якунлангунга қадар, 
максимал нарх бўйича аввал берилган лимит-
ли буюртмасини бекор қилиши ёки унинг қий-
матини ўзгартириши ҳам мумкин.

Аукцион жараёнида амалдаги нарх ол-
диндан белгиланган нарх лимитидан ошиб 
кетган тақдирда, “avtobid” функциясидан 

фойдаланган иштирокчига тегишли SMS-ха-
бар юборилади. Ўз навбатида, у савдоларда 
ўз иштирокини анъанавий тарзда давом эт-
тириши ёки янги максимал нархини ўрнати-
ши мумкин бўлади.

Харид қилинган авторақамларни расмий-
лаштириш ИИВ ЙҲХББ бўлинмалари томо-
нидан молиявий мажбуриятлар тўлиқ қоп-
ланган санадан бошлаб 30 кун мобайнида 
амалга оширилади.

Жорий йилда ҳам avtoraqam.uzex.uz савдо 
тизимидаги аукционлар янги қулайликлар-
дан фойдаланган ҳолда давом этяпти. Маса-
лан, 2024 йил бошидан буён 178,7 миллиард 
сўмлик 44 минг 241 та авторақам сотилган. 
Амалга ошган битимларнинг 97 фоиз улу-
ши жисмоний ва 3 фоизи юридик шахсларга 
тўғри келади.

Тузилган битимларнинг биттаси бўйича 
ўртача қиймат 4,1 миллион сўмни ташкил 
этиб, сотилган авторақамларнинг энг паст 
баҳоси 1,7 миллион сўм, энг қиммат авто-
рақамнинг баҳоси эса 337,6 миллион сўмга 
тенг бўлган.

Бозор услублари қандай 
самара беради?

Кейинги йилларда Республика товар- 
хомашё биржаси фаолиятини такомиллашти-
риш ҳамда товар бозорларида шаффофликни 
таъминлаш ва илғор рақамли технология-
ларга асосланган бозор механизмларини жо-
рий қилишда бир қатор ижобий натижаларга 
эришилди.

Ўтган йили биржа илк бор “Fitch Ratings” 
халқаро агентлигининг “B” (барқарор кутил-
ма) рейтингини олди ҳамда ISO 9001:2015 
“Сифат менежменти тизими” халқаро стан-
дарти бўйича ресертификaциядан ўтди, ISO 
37001:2016 “Коррупцияга қарши курашиш 
менежменти тизими” халқаро сертификат 
талабларига мувофиқлигини тасдиқлади.

Мазкур сертификатлар кўрсатилаётган 
биржа хизматларини юқори сифат даражаси-
ни ва компанияда жаҳон стандартларига жа-
воб берадиган коррупцияга қарши курашиш 
тизими амалда мавжудлигини тасдиқлайди.

2023 йил якунларига кўра, “Ўзбекис тон 
Республика товар-хомашё биржаси” АЖнинг 
барча савдо платформаларида тузилган би-
тимларнинг умумий ҳажми 2022 йилга нисба-
тан 7 фоиз ўсиб, 146,8 триллион сўмга етди. 
Тузилган битимларнинг қарийб 71 фоизи 
биржа савдоларига, қолган 29 фоизи электрон 
тижорат савдо тизимларига тўғри келган.

Шунингдек, биржада тузилган ташқи сав-
до битимларининг ҳажми 2022 йилга нисба-
тан 48 фоиз ўсиб, 700,5 миллион доллардан 
ошди. Айни кунда ЎзРТХБнинг хорижий 
мамлакатларда 42 та савдо майдончаси фао-
лият кўрсатяпти.

Хорижий экспертлар ва консалтинг ком-
паниялар иштирокида ишлаб чиқилган 
Республика товар-хомашё биржасининг 
ривожланиш стратегиясида биржанинг IT 
инфратузилмаси ва савдо платформаларини 
модернизaция қилиш, кўрсатилаётган бир-
жа хизматларининг турини кенгайтириш, 
ташқи савдо ҳажмини ошириш ҳамда янги 
биржа савдо воситаларини жорий этиш бў-
йича олиб борилаётган ишлар жорий йилда 
ҳам давом эттирилади.

ЭРКИН БОЗОР, ИННОВАЦИОН УСЛУБ, 
ШАРТНОМАВИЙ КАФОЛАТЛАР

Биржа — шаффоф бозор инфратузилмаси. У ўзида талаб ва 
таклиф, соф рақобат, котировка, аукцион каби тушунчаларни 
мужассам этади. Биржа савдоларини ташкиллаштириш ва 
иштирок этишдан ҳамма манфаатдор. Негаки, бу жараёнда 
бир томондан, тадбиркорлар, фермерлар ва умуман, ҳар 
қандай соҳа вакили ҳеч қандай тўсиқларсиз, эркин иштирок 
этиб, зарур товар ресурсларини харид қилади. Иккинчи 
томондан эса, сотувчи корхоналар биржада ўтказиладиган 
аукционлар ҳисобига қўшимча даромад олиши мумкин. 
Учинчидан, биржада тузилган битимлар бажарилиши 
кафолатланади ва бу иштирок этувчиларнинг шартномавий 
интизомини мустаҳкамлайди. 

Ҳар куни эрталаб Ватанимни, оила аъзоларимни соғинганимни ҳис 
қилиб уйғонаман. Дунёнинг энг ривожланган давлатларидан бирида 

яшаб, ўқиб юрганим билан қишлоғимнинг чанг кўчаларини 
ҳеч қаерга алмашмайман. 

 Рисолат МАДИЕВА,
“Янги Ўзбекистон” мухбири

Катта ҳаёт билан юзма-юз

Бир йилдан ортиқ тайёргарликдан сўнг, 
ниҳоят иккинчи уринишда Германияга 
йўлланма олдик. Қувонарлиси, бизнинг 
тақдиримиз учун ўз давлатимиз 
қайғуради. Дўстим билан бу мамлакатга 
келгач, тўғри қарор қилганимизни 
англадик. 

¥ЕЧ КИМ ТА£ДИР ¥УКМИГА 
ТАШЛАБ £¤ЙИЛМАГАН

СЎНгСЎЗ ЎРНИДА
Вақтинчалик хорижда ишлаётган юртдошларимиз ҳам Ўзбекистон фуқа-

роси. Улар тақдир ҳукмига ташлаб қўйилмаган. Ҳуқуқ ва манфаатлари 
 ҳимояда, яшаш, ишлаш шароити ҳамиша назоратда. 

Улар қаерда бўлмасин, Ватаннинг бир бўлаги. Ватаннинг қадри, шаъни 
улар билан бирга. Борган жойининг тошу тарозуси, яхши ва ёмонига кўни-
киш, хавфсиз, тартибли фаолият юритиши, даромад топиши учун кенг им-
кониятлар ишга солинмоқда. Малака ошириши, яхши мутахассис бўлиб ети-
шиши учун шароит яратилмоқда. Бу саъй-ҳаракатлар инсон қадрини амалда 
улуғлашдек эзгу ишлардан бир нишона.

Хорижда ишлаш истагини билдирган юртдошларимиз-
ни муносиб шароит ва маош таклиф этадиган иш жойлари 
билан таъминлаш жараёни йилдан йилга  такомиллаш-
моқда. Юртдошларимизнинг касб-ҳунар ва хорижий тил-
ларни ўрганиши учун зарур барча шарт-шароит юқори 
даражада ташкил этилган. 

— Германияда ишлаш истаги бўлган фуқаролар камида 
коллеж, техникум ёки олийгоҳни битирган бўлиши керак, 
— дейди Б.Йўлдошев. — Малака дип ломларини Ўзбекис-
тонда текширувдан ўтказиб, тасдиқлатиш учун Германия-
га юборамиз. Малака дипломи Ўзбекистонга виза ҳужжат-
лари сифатида қайтиб келади ва биз ишга бормоқчи бўлган 
юртдошларимизнинг ҳужжатлари Германиянинг Ўзбекис-
тондаги элчихонасига тақдим этилишига кўмак берамиз.

Ҳар бир чет эллик ишчидан тил билиши ҳақидаги сер-
тификат талаб этилади. Тил билишнинг босқичлари бор. 
А1 даражадан С1 даражагача. Юк машинаси ҳайдовчила-
ри, техниклар, қурилиш, гастрономик йўналишларда В1 
даража талаб этилса, ҳамширалар учун  В2 даража керак 
бўлади. 

Тил ўрганиш қийинми? Шу даражадаги сертификатни 
олиш қанча вақт талаб этади, бунинг учун қандай имкони-
ятлар яратилган, деган ҳақли савол туғилади. 

Бугунги кунда қанчадан-қанча 
ёшлар хорижда таълим олиш баро-
барида  меҳнат фаолияти билан ҳам 
машғул. Ким қаерда қандай иш билан 
банд бўлмасин, Ватан соғинчи билан 
яшайди. Албатта, чет мамлакатда, 
бегона юртда турли қийинчилик ва 
машаққатларга чидаб, ҳалол меҳнат 
қилиб, нон топиш осон эмас. Аммо 
уларнинг ҳуқуқ ва манфаатлари дои-
мий давлатимиз эътиборида, улар кў-
мак ва ғамхўрликни ҳис қилиб туради.

Алишер АҲМЕДОВ, 
Simson Privat Akademi талабаси:
— Инсоннинг келажагига муҳит, 

хусусан, ота-онанинг таъсири катта. 
Эсимни танибманки, ота-онам қўшни 
давлатларда ишлаб, йиллаб уларнинг 
дийдорини қўмсаб, болалигимиз 
ўтди. Коллежда қишлоқ хўжалиги 
автотранспортларига техник хизмат 
кўрсатиш механиги мутахассислиги 
бўйича таълим олдим. Чунки бу йўна-
лишни болалигимдан яхши кўраман, 
коллежга киргунча уста қўшнимизга 
шогирд тушиб, автомобиль тузатиш-
ни ўрганганман.

Коллежни битиргач, ота-онам-
нинг ёнига кетдим. Мақсадим улар-
га ёрдам бериш эди. Қурилишда 
тўрт йил ишладим. Тушундимки, 
ота-онамга осон бўлмаган экан. 

Ота-онам у ерда бир оз ишласам, 
мени уйлантириб қўйишини айтиш-
ди. Мен эса ҳали уйланишга тайёр 
эмасдим. Оила боқиш учун бирор 
касб ёки бизнесим йўқ, оила қуриш-
дан ҳайиққанман. Бир дўстим Гер-
манияда ўқиш имконимиз борлиги 
ҳақида айтиб қолди. Ташқи меҳнат 
миграцияси телеграм каналида шу 
ҳақда маълумот топдик. Немис тили-
ни ўрганиб, Германияга кетишга қа-
рор қилдик. Бу қора меҳнатдан кўра, 
ёқимли эди. Уйдагилар қарши бўлди. 
Сўзимда қатъий туриб олганимдан 
сўнг дадам: “Майли, ўзингни синаб 
кўр!” деб рози бўлди...

Бир йилдан ортиқ тайёргарлик-
дан сўнг, ниҳоят иккинчи уринишда 

 Германияга йўлланма олдик. Қуво-
нарлиси, бизнинг тақдиримиз учун ўз 
давлатимиз қайғуради. Дўстим билан 
бу мамлакатга келгач, тўғри қарор 
қилганимизни англадик. 

Бизни бу ерга олиб келган фир-
ма 24 соат ёрдамга шай. Мана, ора-
дан бир йилдан ортиқ вақт ўтди. 
Имтиҳонларни яхши топширдик. 
2024 йил апрель ойида битирув 
имтиҳонини топширамиз. Муваф-
фақиятли ўтсак, ишчи виза олиб, ама-
лиёт ўтаган фирмамиз билан шарт-
номани яна 3 йилга узайтирамиз. Ўз 
ишимдан завқланаман. Бугун тушун-
димки, одам ўз севган, қизиққан иши 
билан шуғулланиши керак экан.

Бу ерда бирор марта полиция йў-
лимизни тўсиб, ҳужжатинг борми, 
деб сўрамаган. Ёки сўроқ-савол қил-
маган. Йилдан йил сафимиз кенгай-
моқда. Маошимиз ҳозирча салкам 
1000 евро. Ўқиб топаётганим бу. 
Ташқи меҳнат миграцияси агентли-
ги ходимлари ҳолимиздан мунтазам 
хабар олади, қўллаб-қувватлайди. 
Хавфсизлигимизни ўз зиммасига 
олган. Бу ватандошлар ўз ҳолига 
ташлаб қўйилмаслигининг бир исбо-
ти. Дарвоқе, яқинда Германиядаги 
консулимиз келиб, биз билан суҳбат-
лашди, қийинчилик, муаммоларимиз 
билан қизиқди. Ютуқларимиз билан 
табриклади. 

Ота-онамни, дўстларимни, Ўзбе-
кистон билан боғлиқ ҳар бир нарсани 
соғинаман. Айтишади-ку, дийдор-
нинг нархи йўқ деб.

Юсуфжон Ўктамов 2000 йилда 
Фарғона туманида деҳқон оиласида 
туғилган. Ёшлигидан уй ишларида 
ота-онасига қанот бўлган қаҳрамо-
нимизнинг кўп вақти дала ишлари 
билан ўтарди. Аммо бу унинг ўқишга 
бўлган қизиқишини заррача сўндир-
гани йўқ. Тумандаги 47-умумтаълим 
мактабини аъло баҳоларга битирди. 
Фарғона юридик техникумида ўқиш 
давомида чет тилларни пухта ўрга-
нишга ҳаракат қилди. 

Фарғона давлат университетининг 
психология факультетида сиртқи бў-
лимда ўқиш баробарида “Баҳодир 
Лоғон текстил” қўшма корхонасида 
бош механик ёрдамчиси сифатида 
ишлай бошлади. Албатта,  ҳам ўқиб, 
ҳам ишлаш, тил ўрганиш осон эмасди. 
Кечки пайт ишлаб, кундузи ўқишга 
борар ёки кундузи ишлаб кечки соат-
ларда тил ўрганиш курсига шошган 
Юсуфжоннинг шижоати бир зум бўл-
са-да, сўнмади. Мақсад сари дадил 
одимлар, қийинчиликлар уни тобора 
тоблаб борарди. Бир йиллик машғу-
лотлардан сўнг  В1 тил билиш серти-
фикатини қўлга киритган Юсуфжон 
Ташқи меҳнат миграцияси агентли-
гига мурожаат қилди. Айни пайтда 
агентлик кўмагида Германияда меха-
ник вазифасида меҳнат қилмоқда.  

Юсуфжон ЎКТАМОВ, 
MAN Truck & Bus  компанияси 

механиги: 
— Германияда қўлдан келган-

ча муҳитга мослашиб, зарур билим 
ва кўникмага эга бўлиб боряпман. 
Бу мамлакат тажрибасининг илғор 
жиҳатлари кўп. Сабаби бу ерда ҳам 
ўқиш, ҳам амалиёт бир вақтда давом 
этади. Мен катта юк машиналари, 
яъни фуралар, автобусларга сер-
вис хизмати кўрсатиш йўналишида 
ишлайман.  

Бир ҳафта иш билан машғул бўл-
сак, бир ҳафта тўлиқ ўқишда бўла-

Оиласи, уч фарзанди ва севган касби бор ўзбек 
аёлининг бошқа давлатга ёлғиз ўзи кетиши унча 
хушланмайди. Дилнура Бердиева Германияга ишга 
отланганида менталитетга хос бўлган ана шу қарама- 
қаршиликка дуч келди. Турмуш ўртоғи бу ҳақда эши-
тишни ҳам истамас, ота-онаси, қариндош-уруғи ҳам 
хайрихоҳ эмасди. Аммо Ташқи меҳнат миграцияси 
агентлиги ва Швейцариянинг “GLOBOGATE Concept 
AG.” ташкилоти билан ҳамкорликда амалга оширил-
ган лойиҳада Германия давлатида ишлаш тартиби, 
агентлик томонидан кўрсатиладиган кўмак, нуфузли 
халқаро клиникада фаолият юритиш имконияти ху-
сусида батафсил маълумот берилгач, кўнгиллардаги 
барча хиралик ва иккиланиш барҳам топди. 

Дилнура БЕРДИЕВА, 
ҳамшира:
— Ангрен тиббиёт коллежини имтиёз-

ли тамомлагач, Тошкент тиббиёт ака-
демиясининг Олий маълумотли ҳам-
шира факультетига грант асосида 
ўқишга қабул қилиндим. Бакалавр-
ни тугатгач, соғлиқни сақлаш-
ни бошқариш йўналиши бўйича 
магистратура босқичида таҳсил 
олдим. Бу орада турмушга чиқиб, 
фарзандли бўлдим.

Ўқишни битиргач, аввал  Ангрен 
шаҳар кўп тармоқли марказий по-
ликлиникасида етакчи мутахассис, 
кейинроқ акушерлик комплексида бош 
ҳамшира сифатида ишладим. 9 йиллик фао лият 
давомида касбимга меҳрим, қизиқишим ортди, 
таж рибага эга бўлдим. Жараёнда тиббиёт коллежи 
талабаларига ҳам амалиётдан билим ва кўникма-
ларимни ўргатиб бордим. 2021 йил апрель ойида 
Фарғона шаҳрида бўлиб ўтган йиғилиш ҳаётимда 
катта бурилиш ясади. Ташқи меҳнат миграция-
си агентлиги ва Швейцария Конфедерациясининг 
“GLOBOGATE Concept AG.” ташкилоти ўртасида 
тузилган шартномага кўра, Германияда ишлаш учун 
рўйхатдан ўтдим. Олти ойдан сўнг менга қўнғироқ 
бўлди ва лойиҳа Ўзбекистонда ўз ишини  бошла-
ганини, суҳбатга келишим мумкинлигини айтишди. 
Суҳбатдан муваффақиятли ўтдим. Билсам, иккита 
йўналиш бўйича ҳамширалар танланаётган экан, 
Гёттинген шаҳрида психиатрия йўналиши бўйича 
машҳур ASKLEPIOS клиникасига ва Ахен шаҳри-
да соматика бўйича  ихтисослаштирилган марказга 
ишга таклиф қилишаётган эди. Албатта, мен ҳар 
икки йўналишда ҳам ўзимни синаб кўрмоқчи бўл-
дим. Қарангки, икковидан ҳам муваффақиятли ўт-
дим. Улар менга биттасини танлашим кераклигини 
айтишди ва мен бугун Ахен шаҳридаман. 

Бу лойиҳа айнан мен учун тайёрлангандек. Чунки 
орзум ривожланган давлатларда, айниқса, Германияда 
билимим, малакамни ошириш эди. Шу билан бирга, 
касбдошларимнинг бошқа давлатларда қандай фао-
лият юритаётганига жуда қизиқардим. Қарабсизки, 
тақдир тақозоси билан орзуимнинг ўзи эшик тақил-
латиб турибди. Бу мени жуда ҳам қувонтирди ва ха-
барни оиламга айтганимда, табиийки, аввалига рози 
бўлишмади. 

Лойиҳа Ташқи меҳнат миграцияси агентлиги би-
лан амалга оширилаётгани, давлат эътиборида бўли-
шимиз, оилани бирлаштириш, яъни оила аъзолари 

билан бирга кетиш каби имкониятлар берилиши, бу 
лойиҳа орқали чет эл тажрибасини ватанимизга тат-
биқ қилишимиз мумкинлигини эшитгач, рухсат тегди.  

Шу билан 2022 йил январь ойидан бошлаб немис 
тили курсида таҳсил ола бошладим. 10 ойлик дастур 
давомида барча харажатларимиз Ўзбекистон ва Гер-
мания томонидан тўлиқ қоплаб берилди. Немис ти-
лини пухта ўрганишимиз учун зарур бўладиган барча 
ўқув материаллари тарқатилди, замонавий техника-
лар билан таъминландик. Биз катта хоҳиш билан не-
мис тилини ўрганишни бошладик. Бир йил давомида 
ўқиб, В2 сертификатини қўлга киритганим ажойиб 
натижа эди. 

2023 йил сентябрь ойида бу ерга келдик. Октябрь 
ойида интеграция дастурида ўқишни бошладик. 
Ўқиш давомида бизга Германия тиббиёти ва биз 

ишлаётган клиника ҳақида чуқурроқ, батаф-
сил маълумотлар берилди, ҳар биримизни 

ўз соҳамиз, йўналишимиз бўйича бў-
лимларга ажратишди. Мен гинеко-

логия бўлимига тушдим. Икки ой 
мобайнида гинекология бўлимида 
малака оширдим. Бошқа давлат-
лардан келган ҳамкасбларим би-
лан танишдим. Бу ердаги сифат-
ли, илғор тажрибага эга бўлган 

тиббиёт ходимларидан иш ўрган-
дим. Ўрганишда ҳали ҳам давом эт-

моқдаман. Ҳозирги кунда биз касбий 
тасдиқланиш, яъни Германия давлатида 

ҳамшира сифатида тан олиниш жараёнида-
миз. Бу икки ой давом этади. Мен 240 соат ама-

лиётда ишлаб беришим керак. Бу жараён тугагач, яна 
бир марта суҳбатдан ўтаман ва қайта шартнома ту-
зилади, шундан кейин биз Германия ёки Европанинг 
бош қа давлатларида тан олинадиган ҳамшира сифати-
да ўз фаолиятимизни давом эттирамиз. 

Касбий тасдиқланиш — яъни тан олиниш босқичи 
ўтгач, оиламиз билан бир жойда яшашимиз мумкин 
бўлади. Уларга Германияга келиши учун таклифнома 
юборамиз. Шу орқали оилани бирлаштириш жараёни 
бошланади. 

Бу жараёнда лойиҳа вакиллари ўз ёрдамини ая-
маслигини билдирди. Қабул қилинган янги қонунлар 
билан амалдаги тартиб янада соддалаштирилди. Оила 
аъзоларим ҳам бу ерга келганидан кейин ҳаммамиз 
бирга яшаймиз. Фарзандларим Германия мактаблари-
да ўқиб, ўз устида ишлаб, Ўзбекистонимизга керакли 
мутахассис бўлиб етишишига ишонаман.

Германияда тиббиёт ходимлари учун жуда кенг 
имкониятлар яратилган. Ҳар бир тиббиёт ходими 
беморга юқори сифатли ёрдам кўрсатиши учун ҳам-
ма шароит бор. Немис халқи жуда тартибли. Ҳамма 
ишни ўз вақтида режалаштиради ва унга амал қила-
ди. Ўзига юклатилган вазифани астойдил бажара-
ди. Шу томонлама менга жуда ёқди. Кўп нарса ўр-
гандим. Булар ўз устимда янада кўпроқ ишлашимга 
ёрдам берди. 

Маош ҳақида тўхталадиган бўлсак, келган ку-
нимизданоқ ўқиш ва амалиёт жараёнида ҳам ойлик 
тўлаб борилди. Биз бу ерда умуман қийналганимиз 
йўқ. Деярли ҳар 2-3 ойда Ўзбекистонга келиб, оила-
миз билан кўришиш имконимиз бор. Гарчи, интер-
нет орқали ҳар куни кўришиб, гаплашиб турсак-да,  
Ватан, оила соғинчи кўнгилни ўртайди. Барибир,  
юзма-юз дийдорга нима етсин.

миз. Ўқиш билан амалиёт бир вақт-
да олиб борилгани учун амалиётда 
ўрганганларимизни ўқиш жараёни-
да янада теранроқ тушунамиз. Ёки 
ўқишда ўрганганларимизни амалиёт-
да қўллашимиз мумкин. 

Ҳар куни эрталаб Ватанимни, оила 
аъзоларимни соғинганимни ҳис қи-
либ уйғонаман. Дунёнинг энг ривож-
ланган давлатларидан бирида яшаб, 
ўқиб юрганим билан қишлоғимнинг 
чанг кўчаларини ҳеч қаерга алмаш-
майман. Бу ерда ҳамма нарса етарли, 
ҳамма шароит бор, аммо барибир 
оила тафти, Ватан соғинчи, дўстлар 
давраси камлик қилади.

Ишимни яхши кўраман. Кун да-
вомида янги билим ўзлаштиришга 
ҳаракат қиламан. Ўрганганларимни 
амалиётга мустақил қўллаганимдан 
кейин ўзимда йўқ хурсанд бўламан. 
Бу ердаги механик катта устозлар 
“Жуда тез ўрганяпсан, икки-уч йилда 
ўрганиш мумкин бўлган нарсани сен 
5-6 ойда ўзлаштирдинг”, деганида  
жуда хурсанд бўлганман. Германияга 
келмоқчи бўлган ёшлар, акалар-ука-
ларга айтмоқчи бўлганим — тилни 
яхшилаб ўрганиш жуда ҳам зарур. Бу 
ерга тил билмасдан келиш нотўғри. 
Ўзлари қизиққан соҳада оз бўлса 
ҳам тажрибага эга бўлиши шарт. Энг 
муҳими иштиёқ, қизиқиш бўлса, ўз 
касбининг етук мутахассиси бўлиши 
шубҳасиз.

Ташқи меҳнат миграцияси агентлиги 
ва Германия  Федератив Республикасининг 
салоҳиятли иш берувчилари билан ўрна-
тилган ҳамкорлик келишувлари доирасида 
 эътиборга молик ишлар бажарилмоқда.

Хусусан, ҳозирги кунда Германиянинг 20 
дан зиёд йирик иш берувчи ташкилоти билан 
меҳмонхона, ресторан хизмати, машинасоз-
лик, мехатроника, ҳамширалик, парвариш, 
юк автомобили ҳайдовчиси, АКТ, ишлаб 
чиқариш, металлга ишлов бериш, механик, 
электрик, дурадгорлик соҳаларида ўзбекис-
тонлик фуқароларни Германияда тўғридан 
тўғри иш ҳамда Ausbildung — дуал таълим 
орқали иш билан таъминлаш  бўйича ҳамкор-
лик қилинаётир.

Бугунги кунда агентлик немис тилини B1 
ёки B2 даражада биладиган ва даража сертифи-
катига эга мутахассисларни Германияда таш-

гЕРМАНИя БИЛАН ҲАМКОРЛИК
килий тарзда иш билан таъминлаш кўламини 
кенгайтириш мақсадида логистика, омборчи, 
қишлоқ хўжалик техникаларига хизмат кўрса-
тиш, йўл қурилиши, ўрмончилик, боғдорчилик, 
виночилик, ҳунармандчилик, пайвандчи, меха-
ник, муҳандис, сантехника, иситиш ва ҳавони 
тозалаш технологияси механикаси каби ўнлаб 
йўналишларда иш берувчи ҳамкорлар билан 
музокаралар олиб бормоқда. 

Ҳудудларда фаолият олиб бораётган 
“Ишга марҳамат” мономарказларида айни 
пайтда танлаб олинган 520 нафар юртдоши-
миз учун немис тилини ўқитиш ўқув курсла-
ри ташкил этилган.

Шу билан бирга, бугунги кунда ташқи 
меҳнат миграцияси соҳасида ҳамкорлик ўр-
натган Германия давлати иш берувчилари 
томонидан 50 мингга яқин бўш иш ўринлари 
тақдим этилган.

Ҳозирги пайтда тил ўрганиш учун алоҳида дастур-
лар мавжуд. А1-А2 даражага чиқиш учун 3-4 ой етади.  
В1 даража олиш учун 6 ой, лекин кимгадир 8 ой керак 
бўлади. Бунда ёш билан боғлиқ ҳеч қандай тўсиқ йўқ. 
Чунки тил ўрганиш инсоннинг индивидуал қобилия-
тига боғлиқ. Доимий иш ўрнига эга бўлиш учун вақт 
сарфлаб, тил ўрганса арзийди. 

Немис тилини ўрганиш жараёнида агентликка му-
рожаат қилган юртдошларимиз рўйхатга олинади. Тил 
билиши ҳақидаги сертификатга эга бўлгач, иш берув-
чи билан ўтказиладиган танловларга жалб қилинади. 

 Ҳозирги кунда Ўзбекистонга берилган вакан-
сиялар сони кундан кун ортиб боряпти. Албатта, 
хорижлик иш берувчиларнинг ҳам ўз талаби бор. 
Таъкидланишича, бу талабларга мос равишда мурожаат 
қилган, умуман, агентликкача етиб келган юртдошлари-
миз, афсуски, озчиликни ташкил этади. Агентликкача етиб 
келмаганлар ҳам эътибордан четда қолмайди. Дейлик, та-
лаб кам бўлган йўналишларда таҳсил олган, катта тажри-
бага эга бўлганларга тегишли вакансия бўйича бўш иш 
ўринлари топишга ҳаракат қилинади.

Германиядаги ҳамкор ташкилотлар билан бирга бир  қанча 
лойиҳалар ишлаб чиқилган. Немис тилини яхши ўрганган 

мутахассис тўғридан тўғри иш берувчига йўналтирилади. 
Германияда дастлаб яна 2 ойдан 6 ойгача малака оширади. 
Ушбу вақт давомида у меҳнат шартномасида кўрсатилган ой-
лик маошини тўлиқ олади. Касб сертификатини қўлга кирит-
гандан кейин асосий иш турига ўтиши билан ойлик маоши 
сезиларли даражада кўтарилади. Малакаси қанчалик ошса, 
ойлик маоши ҳам ортиб боради. 2020-2021 йилларда фаолият 
бошлаган юртдош ларимиз ҳозир бўлим ёки жамоа бошлиғи 
сифатида ишлаётгани ҳам бор гап.

МАЛАКА ОшСА, ОйЛИК ҲАМ ОшАДИ

ДИйДОРНИНг НАРхИ 
БЎЛМАйДИ

ЎЗБЕКИСТОНЛИК ҲАМшИРА 
НУфУЗЛИ хАЛҚАРО КЛИНИКАДА

“ҲАР КУНИ эРТАЛАБ 
ВАТАНИМНИ, ОИЛА 

АъЗОЛАРИМНИ 
СОҒИНгАНИМНИ ҲИС ҚИЛИБ 

УйҒОНАМАН”

Ausbildung — дуал тизими муайян 
иш профиллари бўйича кўникма 
ва билим беради. Германиядаги 
давлат мактаблари, ваколатли 
муассасалар томонидан кў-
никма ва билим беришни ўз 
ичига олади.

Касбий таълим одатда 
икки қисмдан иборат бўла-
ди. Касб-ҳунар мактаби-
да назарий билим берилса, 
корхонада ишлаш жараёнида 
амалий қисм ўргатилади.

— Мазкур тизим соҳага қараб 
2 йилдан 3,5 йилгача давом этади. 
Қатнашувчи ушбу жараёнда соҳалар бўйи-
ча 750 евродан 1200 еврогача стипендия 
билан таъминланади. Бу стипендия кам-
лик қилса, ҳафтасига 20 соатгача қўшимча 
ишлаши мумкин. Фақат бу асосий амалиёт 
жо йига халақит қилмаслиги лозим, — дейди  
Ташқи меҳнат миграцияси агентлиги 
бош мутахассиси Бунёд йўлдошев. — 

AuSBilduNg — ДУАЛ ТИЗИМ НИМА?
Ausbildung тизимининг қайси 

соҳаси сизга мос келади? 
Олдин мақсад қўйиб олиш 

керак. Мақсад Германия-
да ўқиб, яхши кадр бў-
лишми? Унда бу тизим 
орқали ўқишга бориш-
дан олдин ҳамма маъ-
лумотларни ўрганиш 
муҳимдир. Яхши кадр-
га, албатта, яхши маош 

тўланади. Ausbildung 
тизимида 30 фоиз наза-

рия, 70 фоиз амалиёт, яъни 
бир ҳафтада 5 иш куни бўлса, 

бундан 1 кун назария ва қолган 4 кун 
амалиёт ўташингиз керак. Соҳа учун белги-
ланган жараён якунида назарий ва амалий 
имтиҳонлардан мувафаққиятли ўтишингиз 
талаб этилади. Ausbildung тизими учун не-
мис тилидан камида B1-B2 даражада халқа-
ро сертификатга (Gyote, ÖsD, ECL, Telc) эга 
бўлишингиз керак.

Инсон қаерга илдиз отса, ўша муҳитга мослашади. Иссиғига 
ҳам, совуғига ҳам кўникади. Чунки бу ўз номи билан Ватандир.

Ким ҳам Ватандан айро, оиласидан, жон жигарларидан йи-
роқда, маҳалла-кўй, қавм-қариндош дийдоридан олисда яшашни 
истайди?! Албатта, ҳеч ким. Ҳамма ўз яқинлари дийдорига тўйиб, 
улар билан бирга яшагиси келади. Аммо баъзан тақдир ризқини 
олисларга сочган, Ватандан айро яшашни қисмат қилиб белгила-
ган ҳолларни ҳам истисно қила олмаймиз. 

Инсон қаерда бўлса ҳам туғилиб ўсган тупроғининг тафти у би-
лан бирга, соғинч ва шу тупроққа илҳақлик билан яшайди. Ўзга юрт-
нинг қонун-қоидаси, тартиб-тамойилларига қанчалик кўникмасин, 
ўз юртининг таянчи ва суянчига ҳам шунча муҳтож бўлади.

Ўзга мамлакатларга иш излаб бораётган юртдошларимизни қўл-
лаб-қувватлаш ва улар билан мулоқот ўрнатиш, муаммо ва эҳтиёж-
ларини ўрганиш ҳамда ҳал қилиш масалалари давлатимиз эътибори 
марказида бўлиб келмоқда. Президентимизнинг 2020 йил 15 сентябр-

ВАТАН — эНг МУСТАҲКАМ СУяНЧИҚ
даги “Хавфсиз, тартибли ва қонуний меҳнат миграцияси тизимини 
жорий қилиш чора-тадбирлари тўғрисида”ги қарори меҳнат мигрант-
ларининг ҳуқуқ ва манфаатларини ҳимоя қилиш, ҳаёти ва соғлиғини 
суғурталаш, хорижда ишламоқчи бўлган шахсларни талаб юқори 
бўлган касбларга ўқитиш, қайтиб келган меҳнат миг рантлари банд-
лигини таъминлаш, шунингдек, уларнинг оила аъзоларини ижти моий 
қўллаб-қувватлаш борасидаги ишларни янги босқичга кўтарди. 

Юртимизда ташкил этилган меҳнат миграцияси улуши ва геог-
рафиясини кенгайтириш, ташқи меҳнат бозори истиқболларини 
ўрганиш орқали фуқароларни касб-ҳунар ва хорижий тилларга 
ўқитиш тизимини йўлга қўйиш бўйича салмоқли ишлар амалга 
оширилмоқда. Жумладан, дунёнинг 30 га яқин давлати — Герма-
ния, Буюк Британия, Япония, Жанубий Корея, Туркия, Руминия, 
Латвия, Литва, Польша каби мамлакатларнинг 120 дан зиёд иш 
берувчи ва рекрутинг агентликлари билан шартнома тузилиб,  
100 мингдан кўпроқ бўш иш ўринлари аниқланган.

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИёРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма  — 988.

44909 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Ирода Тошматова
Мусаҳҳиҳ: Малоҳат Мингбоева
Дизайнер: Зафар Рўзиев

Қабулхона: (71) 233-56-33 Девонхона ва эълонлар: (71) 233-70-98 E-mail: info@yuz.uz     Веб-сайт: www.yuz.uz: (71) 233-47-05 ЎзА якуни — 02:35  Топширилди — 02:55

МЕЗОН
Маърифатли жамиятнинг драйвери халққа маънавиятни тарғиб қилиш, 
ёшларга сифатли таълим-тарбия бериш каби савобли ва хайрли ишларга 

даъват этадиган мўътабар жой — мактаблар ва уларда ишлайдиган азиз ва 
табаррук мураббийлардир.

ГазетадаГи материалларни лотин ёзувиГа 
асосланГан ўзбек алифбосида ўқиш учун 

мазкур QR-kodни сканер қилинГ.

Маънавий мерос 
шунчаки шиор эмас

Аждодларимиз иқтисодиёт ва маъна-
виятнинг ўзаро чамбарчас боғлиқ экани-
ни чуқур англаган. Хусусан, “Авесто”, 
“Қобуснома”, “Қутадғу билиг” каби но-
дир асарларда маънавий баркамол инсон 
ва иқтисодий-ахлоқий тарбия хусусида 
фикрлар келтирилган. Ҳаромдан ҳазар қи-
лиш, нопокликдан тийилишга чақирилган. 
Масалан, Юсуф Хос Ҳожибнинг “Қутадғу 
билиг” асарида Ойтўлдининг Ўгдулмишга 
насиҳатини олайлик. Унда тўғрилик, те-
жамкорликка катта аҳамият берилганини 
кўрамиз:

“...Молим сенга қолди, мен учун малол,
Роҳат-фароғатда кун кўргин ҳалол.
Тута билсанг, молу мулким тутгайсан,
Фақирлик нелигин унутгайсан.
Феъл-атворинг ҳалол, фақат тўғри қил,
Тўғрилик билан бахт-саодат аҳил”.

Кайковуснинг “Қобуснома” асарида 
ҳам тежамкорлик, қаноат ҳақида  пурмаъно 
гаплар учрайди. “Бор молингга қаноатда 
бўлғил, қаноат туганмас ганждур. Қаш-
шоқликнинг сабаби исрофдур...”.

Шунингдек, бозор муносабатларида 
инсоф ва диёнат, харидорга муомалада 
самимият ва ҳалимлик каби хусусиятлар 
бўлиши зарурлиги айтиб ўтилган. 

Маънавияти юксак инсон ҳеч қачон би-
ровнинг ҳаққига, давлат, жамоа мулкига 
хиёнат қилмаслиги, элига, юртига, оила-
сига садоқатли бўлиши бундай асарларда 
кўп ва хўб битилган.

Маънавият 
тарғиботчисининг 

асосий шиори
Аслида, маънавият бизга тириклик-

нинг мазмуни ва мақсадини тушунтира-
диган, хатти-ҳаракатимизни гўзал ахлоқ 
билан бойитадиган нафис туйғу, ботиний 
кучдир. Маънан етук, ҳушёр инсонгина 
миллатнинг бугуни ва эртаси ҳақида фикр 
юритади, қайғуради, тафаккур қилади. Ке-
лажак авлоднинг янада бахтли, фаровон 
ҳаёт кечиришига, яхши билим олишига 
ҳисса қўшишга интилади. Негаки, ҳар бир 
алоҳида шахснинг ва бутун миллатнинг 
маънавий камолоти юрт тақдирини белги-
ловчи мезондир.

Бу борада давлатимиз раҳбари белгилаб 
берган тўққиз асосий йўналишдаги вази-
фалар фақат маданият, маънавият, маъри-
фат соҳасида фаолият юритаётган фуқа-
ролар эмас, балки жамиятимизнинг ҳар 
бир аъзосига тегишли. Очиғи, ён-атроф да 
бўлаётган воқеа-ҳодисаларга худди жа-
дид боболаримиздек муносабат билдира 

оладиган, сергак, янгиликка интилувчан, 
чинакам юртпарварларга эҳтиёж ортиб 
бормоқда. Бу ўринда, биринчи навбатда, 
маънавият ва маърифат марказлари, маъ-
навият тарғиботчилари ва зиёлилар фаол 
бўлиши, бошқаларни ўз ортидан эргашти-
риши лозим.

Шу билан бирга, виртуал оламда ма-
даниятсизлик, ахлоқсизлик каби иллат-
лар мунтазам тарғиб қилинаётган мурак-
каб бир шароитда жонажон юртимизда 
тинч лик ва осойишталикни сақлаш учун, 
 аввало, халқимизнинг маънавий бир-
дамлиги, маънавий ҳамжиҳатлиги янада 
муҳим аҳамият касб этади.

Айни пайтда дунёнинг айрим бурчак-
ларидаги хунрезлик, низо-нифоқлар-
га нисбатан жўяли фикр билдириш, ўз 
муносабатини акс эттириш маънавий 
сергакликни, янаям тўлиқроқ ифодала-
сак, ижтимоий-маънавий бирдамлик, 
бир ёқадан бош чиқаришдек шарқона 
донишманд ликни талаб этади.

Ҳозир ҳар бир фуқаро шахсий масъ-
улияти, гўзал одоб-ахлоқи билан 
намуна бўлиши зарур. Демак, ҳар 
биримиз ўз ўрнимиз, мақомимиз, 
ваколатимиз, эгаллаб турган ла-
возимимиз даражасида қўлдан 
келгунча маънавий баркамоллик 
борасида тарғиботчи вазифа-
сида жон куйдиришимиз керак. 
Маънавият масаласида ҳар бир 
хатти-ҳаракатимиз, сўзимиз, 
кўзлаган мақсадимиз “эзгу ният, 
эзгу сўз, эзгу амал” тамойилига 
ҳамоҳанг бўлиши лозим. 

Миллат тақдирини ўз тақди-
ри, деб биладиган ватанпарвар, ёш 
авлодни юксак маънавиятли қилиб 
тарбиялашда жонкуяр, моддий, маъ-
навий-маърифий қадриятларини эъзоз-
лайдиган, маърифатли жамиятни барпо 
этиш каби ижтимоий-сиёсий жараёнларда 
ҳамда юрт равнақи учун маърифатпарвар-
лик ҳаракатларида доимо фаол фидойи 
инсон маънавият тарғиботчиси саналади.

Маънавият тарғиботчилари ижтимоий- 
сиёсий ислоҳотларни чуқур таҳлил қилган 
ҳолда уларнинг мазмун-моҳиятини халқ 
орасида ёйишда, биринчи навбатда, ўзла-
ри бу сўз замиридаги эзгу фикрларни қал-
бидан ўтказиши, англаб етиши зарур. Улар 

мавжуд ютуқларни мақташ, уларга маҳлиё 
бўлиш эмас, балки мамлакат тараққиётига 
тўсиқ бўлаётган ёт ғояларга қарши кура-
шиш, маънавий таҳдидларга доимо ҳушёр 
турадиган билимли, куч-ғайратли, маъна-
вий индекси юқори бўлган инсонлардир.

Маънавий эҳтиёж — 
маънавий индекс

Муайян мамлакатнинг ижтимоий-иқти-
содий тараққиёт йўли қай даражада та-
раққий этаётганини индекс ва индикатор-
лар, яъни макроиқтисодий кўрсаткичлар 
ёрдамида аниқлаб, уни ижобий томонга 
йўналтириш мумкин. Бунда иқтисодий 
индикаторлардан тегишли формула асоси-
да фойдаланилса, кифоя.

бўшлиқ қарийб тўлиқ моддият билан 
тўлдирилди.

Буни аниқроқ тасаввур этиш учун 
Instagram платформасига мурожаат қила-
миз. Маълумки, Instagramда “Giveaway” 
деган функция мавжуд. Унда, асосан, 
сўнгги русумдаги смартфондан тортиб, 
уй, автомашина ва бошқа турли моддий 
буюмлар, совғаларга осон йўл билан 
эришиш тарғиб қилинади. Бу функция, 
ўз нав батида, ёшлар онгига меҳнат қил-
масдан қисқа муддатда катта ютуқлар-
га эришиш мумкин, деган тушунчани 
аста-секин сингдиради. Табиийки, унинг 
 кузатувчилари сони ниҳоятда кўп. Бу эса 
азалий қадриятларимиздан бири саналган 
меҳнатсеварликнинг сусайишига хизмат 
қилиб, ёшларда боқимандалик кайфияти 
пайдо бўлишига олиб келади.

Бугун ёшлар онгида, асосан, моддият 
устувор. Бундай ҳолатда ватанпарварлик, 
тежамкорлик, илмга интилувчанлик, соғ-
лиғи тўғрисида қайғуриш сингари гўзал 
фазилатларнинг бошқа индикаторларини 
шарҳлашга эҳтиёж ҳам, зарурат ҳам йўқ. 
Шундай экан, нега энди маънавий қадри-
ятларимизни моддий рағбат орқали ёшла-
римиз онгу шуурига сингдиришимиз мум-
кин эмас?!

Бугунги кунда ички ва ташқи маънавий 
таҳдидларга қарши самарали курашиш, 
аҳоли, айниқса, ёшлар онги ва қалбида 
янги мафкуравий иммунитетни шакллан-
тиришда маънавий соҳадаги ишларни 
мувофиқлаштиришнинг ягона тизимини 
яратиш долзарб бўлиб бормоқда. Зеро, 
маърифатли жамиятни барпо этиш, кела-
жак пойдеворини қуриш ҳар бир фуқаро-
дан қатъиятли ва омилкор бўлиш, янгича 
фикр юритишни, янгича ишлашни талаб 
қилиши табиий.

Янги Ўзбекистоннинг 2022-2026 йил-
ларга мўлжалланган тараққиёт страте-
гияси “маънавий тарбияни баҳолашнинг 
 илмий асосланган индикаторларини 
ишлаб чиқиш” номли йўналиши, назари-
мизда, айнан ушбу масаланинг ечимини 
топиш имконини беради.

Стратегияда кўзда тутилган мақсадлар-
га мувофиқ таклиф ишлаб чиқилди. Жум-
ладан, бугунги замонавий ахборот техно-
логиялари ёрдамида инсоннинг маънавий 
салоҳиятини маънавий эҳтиёжидан келиб 
чиқиб, қуйидан юқорига қараб доимий 
баҳолаб борувчи “Маънавий индекс” яго-
на аниқ механизм (платформаси)ни кири-
тиш тавсия этилади.

Маънавий индекс инсон маънавий 
камолотининг ўсиш кўрсаткичи бўлиб, 
муайян жамият аъзоларининг ягона мақ-
садга эришиш йўлидаги муштараклигини  

таъминлайдиган амалий ҳаракат дастури-
дир. У — қадрият билан узвий боғланган 
гўзал инсоний фазилатларни сақлаб турув-
чи, уни давр талаби билан оқилона уйғун-
лаштирувчи ҳамда такомиллаштирувчи 
истиқболли механизм.

Таклиф этилаётган ушбу лойиҳа ҳар 
бир фуқаронинг ҳаёти давомида маъна-
вий салоҳиятини баҳолаб борувчи миллий 
тизим. У сиёсат даражасига кўтарилган 
еттита индикатор, яъни гўзал ахлоққа эга 
бўлиш, қонунга итоаткорлик, ватанпар-
варлик, меҳнатсеварлик, тежамкорлик, ўз 
соғлиғи тўғрисида қайғуриш, чуқур билим 
ва фойдали касб-ҳунар ўрганишга асосла-
нади.

Лойиҳа ҳар бир фуқаро бутун ҳаёти да-
вомида ўқиши керак бўлган, умуммаданий 
савияни босқичма-босқич баҳолаб бориш-
га қаратилган 84 асарни ўзида жамлаган. 
Бунда асарлар Республика Маънавият ва 
маърифат маркази бошчилигида олим, 
тарихчи, адабиёт ва санъат вакиллари, 
тегишли экспертлардан иборат мустақил 
жамоатчилик кенгаши томонидан саралаб 
олинади.

Ҳозир ушбу лойиҳа икки услубда 
ишлаб чиқилмоқда. Биринчисида давлат 
хизматчилари учун KPI таркибига қўшиш, 

иккинчисида аҳолига имтиёзлар бериш 
орқали татбиқ этиш назарда тутилмоқда. 
Бундан кўзланган асосий мақсад гўзал 
ахлоқли, эзгу мақсадли, шижоатли, ватан-
га садоқатли, мақбул таълим-тарбияга эга 
маънавий баркамол инсон тимсолини яра-
тишдир.

Маънавий баркамол инсон тимсоли-
нинг ҳамма жойда: болалар боғчаси, таъ-
лим муассасаси, барча умумий овқатла-
ниш масканлари, ҳаво ва темир йўллари, 
идора ва ташкилотлар, телерадиокомпания 
ҳамда барча электрон ва босма оммавий 
ахборот воситаларида, шунингдек, глобал 
интернет тармоғи орқали узлуксиз ёритиб 
борилишини қатъий йўлга қўйиш зарур.

Маънавий баркамол инсон маънавий 
баркамоллик тарбиясининг объекти-
дир. Фарзанд, ота-она, устоз-мураббий, 
мактаб гача, умумий ва олий таълим муас-
сасалари, давлат идоралари, хўжалик 
юритиш субъектлари, нодавлат ташкилот-
лар ва бошқалар унинг субъекти бўлиши 
мумкин.

Якунда маънавий индексни татбиқ 
этиш ягона мафкура остида инсон, жа-
мият ва давлат тамойиллари асосида 

 фуқароларнинг ижтимоийлашувига, тил, 
фикр ва ишда якдил уйғунлик пайдо бўли-
шига хизмат қилади.

Тарғиботга янгича ёндашув
Бугун жаҳолатга қарши маърифат қу-

ролини ишга солиш маънавият зиммасига 
катта масъулият юклайди. Оила ва мак-
табда таълим-тарбиянинг таъсирчан усул-
ларини излаб топиш ва ўзига хос тарзда 
қўллаш, маънавий тарбиянинг узлуксиз-
лиги, тарғиботнинг самарали бўлишини 
таъминлашга, аввало, ота-она, устоз-
мураб бийлар, қолаверса, бутун жамият 
масъул. 

Маърифатли жамиятнинг драйвери 
халққа маънавиятни тарғиб қилиш, ёшлар-
га сифатли таълим-тарбия бериш каби 
савобли ва хайрли ишларга даъват этади-
ган мўътабар жой — мактаблар ва уларда 
ишлайдиган азиз ва табаррук мураббий-
лардир.

Бу борада таклифларимиз қуйидагилар-
дан иборат.

Биринчидан, мамлакатимиз аҳолиси-
нинг салмоқли қисми мактабларда таълим 
олишини ҳисобга олиб, аввало, уларга таъ-
лим-тарбия бераётган муаллимларнинг 
маънавий салоҳиятини ошириш мақсади-
да “ZOOM” дастури орқали жамоатчилик 
таниган, маънавият ва маърифат соҳаси 
фидойиларининг маҳорат дарсларини 
мунтазам ташкил қилиш зарур. Сабаби, 
устоз-мураббий мил лионлаб ёшлар онги-
ни ижтимоий тармоқлар қармоғига илиниб 
қолишдан ҳамда ижтимоий фаол, сиё сий 
сергак, ғоявий-мафкуравий жиҳатдан му-
стаҳкам бўлишга, маънавий-ахлоқий ва 
руҳий қудратини оширишга хизмат қилади.

Иккинчидан, ҳар бир соҳадан етишиб 
чиққан фан арбоблари, меҳнат қаҳрамон-
лари, давлат мукофотига сазовор бўлган 
ҳамюртларимизнинг меҳнат фаолияти, 
босиб ўтган йўли тўғрисида таълим му-
ассасалари ҳамда ижтимоий тармоқлар 
учун таъсирчан, ватанпарварлик руҳидаги 
мақола, видеолавҳа ва бошқа материаллар 
тайёрлаб, телевидение, ОАВ, ижтимоий 
тармоқлар орқали мунтазам бериб бориш 
мақсадга мувофиқ.

Учинчидан, оммавий ахборот восита-
лари қамровини ҳисобга олиб, улар орқали 
берилаётган барча дастурларни тайёрлашда 
маънавиятимиз ва маданиятимиз юксали-
шига хизмат қиладиган жиҳатларга эътибор 
қаратиш, бунинг учун соҳа вакиллари ҳамда 
унда таълим олаётган бўлажак мутахассис-
лар билан маърифат тарғиботчиларининг 
маҳорат дарсларини ташкил қилиш лозим.

Ҳар қандай юксак иқтисодий ва маъри-
фатли жамият асосида, аввало, инсон ка-
молоти, фикрий юксалиши туради. Унинг 
ўқ илдизида эса инсоннинг ахлоқи ва 
руҳий тарбияси шаклланади. Инсон олий 
мавжудот деб қадрланади, аммо одамий-
ликнинг асл моҳияти бўлган маънавий 
қиёфани шакллантириш муаммоси ҳали 
умуминсоний миқёсда тадқиқ этилганича 
йўқ, ҳамон ўрганилмоқда. Миллий маъна-
вият ҳақида кўп гапиряпмиз, аммо ўтмиш 
билан фахрланишдан нарига ўтмаяпмиз. 
Аслида, барча иллатнинг илдизи биргина 
шахс маънавиятида эканини чуқур анг-
лаб олмоқ зарур. Зеро, ахлоқсиз мукам-
малликка эришиб бўлмайди. Шундагина 
кучли маънавият миллий ахлоқимизнинг 
емирилиши, миллий қадриятларимизнинг 
қадрсизланиши, ички ва ташқи таҳдид-
лар хавфи таъсирига қарши курашишга 
сафарбар этадиган қудратли кучга айлана-
ди. Кучли иқтисодиёт ва кучли маънавият 
мутаносиб ликда равнақ топади.

тара¿¿иётнинг икки ¿аноти
Жамиятнинг иқтисодий ривожи билан боғлиқ муносабатларда 
маънавият масалалари, хусусан, инсонпарварлик, ижтимоий 
талаблар ва меъёрлар ҳисобга олинади. Бу эса маънавиятнинг 
ишлаб чиқариш, иқтисодий тараққиёт билан узвий боғлиқ 
эканини кўрсатади. Рост-да, иқтисодий ва маънавий 
жараёнларни ўзаро уйғун ривожлантириш жамиятда сиёсий-
ижтимоий барқарорлик ва тараққиётнинг юксалишига сабаб 
бўлади. Зотан, иқтисодиёт ва маънавият бир-бирини қўллаб-
қувватлаб, ўзаро таъсирланиб, ривожланиб боради.

Обиддин МАҲМУДОВ,
Иқтисодиёт ва молия 
вазирининг маслаҳатчиси

Бугун ёшлар онгида, асосан, моддият устувор. 
Бундай ҳолатда ватанпарварлик, тежамкорлик, 
илмга интилувчанлик, соғлиғи тўғрисида 
қайғуриш сингари гўзал фазилатларнинг 
бошқа индикаторларини шарҳлашга эҳтиёж 
ҳам, зарурат ҳам йўқ. Шундай экан, нега энди 
маънавий қадриятларимизни моддий рағбат 
орқали ёшларимиз онгу шуурига сингдиришимиз 
мумкин эмас?!

И£ТИСОДИЁТ ВА МАЪНАВИЯТ

Ҳар қандай 
юксак иқтисодий ва 
маърифатли жамият 

асосида, аввало, инсон 
камолоти, фикрий 

юксалиши туради. Унинг 
ўқ илдизида эса инсоннинг 
ахлоқи ва руҳий тарбияси 

шаклланади. 

Шу пайтгача маънавият ва тилни 
“ўлчаб бўлмайдиган нарсани бошқа-
риб бўлмайди” деган тушунча ва таъ-
рифлар қаторига киритиб, бу соҳага 
эътиборсиз бўлиб келдик. Натижада 
бугун замонавий IT технологиялар ёр-
дамида Ғарбдан оқиб келаётган “ом-
мавий маданият”нинг рақамлаштири-
лиши оқибатида ёшлардаги маънавий 


